
ATAR IKO HA I ZEA

Euskal Herrira!

Euskal presoak

Udala  943 371 951
Atez ateko bulegoa 900 776 776 
Udaltzaingoa   943 361 112
Udal zerbitzuak (Brigada) 943 370 148 
Gizarte Zerbitzuak  943 377 110
Diputazioa - Basetxea  943 361 215 
Bake Epaitegia  943 372 336
Udarregi Ikastola  943 361 216 
Haur Eskola  943 374 061
Zubietako Lanbide Eskola  943 364 600 
Zubietako Herri Batzarra  943 372 077
Hastapen tailerrak  943 360 465 
KZgunea  943 570 999
Oiardo Kiroldegia 943 372 498 

Sutegi Udal Liburutegia 943 360 692
Zumarte Musika Eskola 943 371 594 
Etumeta AEK Euskaltegia 943 372 001
Kalezar Eguneko Zentroa 943 365 249 
Gure Pakea Zahar Egoitza 943 373 228
Gure Elkartea Zahar Egoitza 943 371 751 
Arrate Zahar Egoitza  943 366 340 
Taxia (Angel)  607 928 770
Taxia (Joxe Kruz)  677 373 466 
Eusko Tren  943 470 976 
Korreos - posta zerbitzua  943 362 894
Anbulategia  943 362 013 
Oa botika  943 376 076
Iturralde botika  943 363 395 

DYA  943 464 622
Gurutze Gorria  943 272 222 
Emergentziak 112
Gonzalez Ehorztetxea  943 362 163
Gipuzkoa Donostia Kutxa  943 361 202 
Euskadiko Kutxa-Laborala  943 364 740
Banco Guipuzcoano  943 370 006 
Banco Popular Español  943 370 411
BBVA  943 377 155 
Caja Rural Kutxa  943 368 842
Argindarra - Iberdrola  901 202 020 
Gas naturala - Naturgas  902 123 456
Telefonica  1004 
Euskaltel  900 840 840

18 urte bete dituztenei gidabaimena
euskaraz ateratzeko gonbita luzatzen
diete Buruntzaldeko udalek mar-

txan duten kanpaina berriaren bidez.
2010ean abiatutako egitasmoaren segida da
honakoa. Jada azterketa teorikoa euskaraz
prestatu eta egiteko aukera dago bailara
honetan; Usurbilen, Solozabal auto-esko-
lan. Kanpainaren eragileek diotenez, azter-
tzaileak edota auto eskoletako langile eta
dokumentazioa euskalduntzea falta da
orain. Horretarako, erakundeen arteko
elkarlana beharrezkotzat jotzen dute, tarte-
an Eusko Jaurlaritzarekin burutu beharre-
koa. Datu bat: iaz 47 ikaslek jaso zuten for-
mazioa euskaraz eta azterketa teorikoa ere
hizkuntza berean egin zuten. Horietatik 34
izan ziren proba gainditu zutenak. 

Gidabaimena euskaraz ateratzeko gonbita

Irudian, kanpaina honetako partehartzaileak eta Buruntzaldeko udal

ordezkariak. Iaz 47 ikaslek jaso zuten formazioa euskaraz.

HERORREK ESAN

UGAITZ AGIRRE

Maiatzaren 6an Historiako graduko lehen kur-
tsoko azken klase orduak eman nituen falta

zen materia guztia azken momentuaren presiopean
korrika eta presaka eman ondoren. Bizitza akademi-
koan pasatzen den gauza tipikoa, baldin eta faktore
guztiak kontuan hartzen ez badira zerbait planifika-
tzerakoan. Beste batzuek, ordea, berezko faktoreeta-
tik aparte daudenak sartzen dituzte katramila guztia-
ren tartean. Hori gertatu da Bilduren ibilbide judi-
zialean; biltzeko askatasuna ere kendu nahi omen
digute. Baina azken momentuko presioak eta argu-
dio eta tesi guztiak begietatik garbi sartzeko erabili-
tako kafeina dosiak legalitatearen eta ilegalitatearen
balantza lehenaren aldera jauzi du. Kultura islamia-
rrean bolboraren alde erori da. Salbatzaile tituluaren
estasiak dakarrena izango da beharbada. Obamaren
eta Osamaren artean hizki bateko ezberdintasuna
dago ordea. Kontua da noren bandoan egiten duzun
militantzia. Euskararenean egiten dutenek zita
Senperen izan zuten igandean. Etxetik kalera irtete-
ko modu bat. Stalinek zion pertsona baten heriotza
tragedia bat dela, milioi pertsonen heriotza estadisti-

ka hutsa. Estadistiketatik aldentzeko garaia badugu
dagoeneko. Hauteskunde kanpainetan zail samarra
hala ere. Nonbait aditua dut gauza gehien beteko
dituela esaten duenak irabazten omen du herritarren
konfiantza.

Gure herri inguruetakoa laster galduko dute zen-
baitzuk ez baikara zutik egongo Zubieta gainean
egongo den hilen fabrika horren tximiniak irekitzen
dituenean. Baina bitartean lasai! Sagardo Egunaren
algaran murgil gaitezke eta igande honetan eta gure
pena mingots guztiak txarangaren alaitasunaren
azpian gorde. Edota nostalgiaren sutondoan goxatu
Xabier Leteren omenezko kantaldian.

Eta oraindik pentsatzen bazabiltza zergatik hitzok
ez duten izen nagusirik hizki handiagoan idatzia
arreta deitzeko, ba segi horrela pentsatzen, nik neuk
ere ez baitakit zergatik den horrela. Ez dakidan
moduan zibilizazio ahalguztidun honek zergatik
horrela funtzionatzen duen. Nik amesten jarraituko
dut Martin Luther King-en moduan kalterik ez
baitu egiten suzko armarik ez baldin badago ingu-
ruan.

Imanol Ubeda - Maialen Unanue - Luis Aranalde - Ugaitz Agirre - Aritz Gorriti - Nerea Zinkunegi  - Joxe Piñas - Unai Agirre - Idoia Torregarai 

Izenik gabekoarena

IKA MIKA ATALERAKO IDATZIAK GEHIENEZ 2.000 KARAKTERE IZANGO DITU. ALE BAKOITZEAN EZ DIRA BI IKA-MIKA BAINO GEHIAGO
ARGITARATUKO.  IKA-MIKA BAT BAINO GEHIAGO IRISTEN BADA, NOAUA!k IDATZI HORIETAKO BAT HURRENGO ALE BATEAN ARGITARATZEKO

ESKUBIDEA IZANGO DU. NOAUA!k ez du bere gain hartzen IKA MIKA atalean adierazitako esanen eta iritzien erantzunkizunik. 
Hurrengo alea: maiatzak 20.   Idatzia ekartzeko azken eguna: maiatzak 13.

Ika-mika

XXX. Sagardo Eguna

Sagardo Eguna dela eta, herrita-
rrei honako eskaera egiten diegu:

Sagardo Eguna kolore eta pentsaera
ezberdinak biltzen dituen eguna da,
sagardo ona dastatzeko intentzio
hutsarekin usurbildarrak batzeko
aukera ematen duena.

Aurtengoan udal hauteskundeetako

kanpainaren erdian izango da, baina
sorreratik bereizgarri izan duen neu-
traltasuna mantentzeko eskaera egin
nahi dugu antolakuntzaren aldetik.

Hori dela eta, guztiak jakinaren gai-
nean jarri nahi ditugu, Sagardo Eguna
ospatzen den eremuan egunari dago-
kion dekorazioa bakarrik onartuko

dela, eta inguru horretan kartelik edo
bestelakorik ez jartzeko.

Gure eskaera errespetatuko dela
espero dugu. 

Usurbilgo Sagardo Egunaren
Lagunak Elkartea

KONTZEJU TX IK I A

Hasi da hauteskunde kanpaina 

Hauteskunde kanpaina hasi eta berehala lehen karte-
lak jartzen aritu ziren Usurbilgo Hamaikabatekoak.

Euren web orrialdean salatu zutenez, “betiko intoleranteek,
besteen iritziak entzuten ez dakitenek, gogokoen duten
jokoan hasi dira: gure kartelak lurrera botatzearen jokoan”.
Bizkarreko parkean gertatutakoa irudiotan ikus daiteke
argi eta garbi. Iturria: www.h1usurbil.net

Pasa den larunbatean, aurkezpen-ekitaldi jendetsua
burutu zuen Usurbilgo Bilduk. Eta datozen egunetan

auzoz auzo arituko dira: maiatzaren 13an Zubietan, maia-
tzaren 17an Aginagan, maiatzaren 18an Kalezarren eta
maiatzaren 19an Santuenean. Toki denetan, 19:30ean.

Irudi hau duela aste batzuk eginikoa da. Donostialdea,
Oarsoaldea eta Buruntzaldeko hautagaiek egindako

ekitaldi batekoa da. Tartean zen Andoni Atxega EAJ-
PNVko Usurbilgo hautagaia. 

Donostiako eta Buruntzaldeko beste hautagai batzue-
kin batera, garraio sistema guztiak txartel bakarrean

biltzeko eskaera egin zuen Eustakio Arrojeria Aralarreko
hautagaiak. Bestetik, maiatzaren 19an osteguna mitina
eskainiko dute Sutegin, 19:00etan hasita.

Hamaikabat EAJ-PNV

Bildu Aralar



6 Noaua! - 2011ko maiatzaren 13an

KALEJ IRAN

Kanpoan horrenbeste denbora
eman ondoren, herrian gertatzen
diren aldaketa txikienez ohartzen

zara bueltan. Gauza txikienez, hemen egon
direnak akaso ikusi ere egin ez dituzten
gauza horietaz. Leku batean gauden bitar-

tean badirudi denboraren kontzientzia galtzen dugula
eta gauzak oharkabean pasatzen direla. 

Badirudi gauzak ez direla sekula aldatzen eta monoto-
nia horrek galdu egiten gaitu gehienetan. Eta orduan
egiten dugu ihes aldaketaz betetako leku eta espazioeta-
ra; eta exotikoak eta batere aspergarriak ez diren leku
horietan bizitzen ikasten dugun bitartean, denborak bere
denbora hartzen du. 

Eta kanpoan berreskuratutako denbora hori “galtzen”
duzunean zure herriko kaleetan, bueltan ezezagun bat
bailiran sentitzen zara maiz, kale hori lehenengo aldiz
zapalduko bazenu bezala, taberna horretan ebaki bat
eskatzen duzun lehenengo aldia balitz bezala. 

Baina hilabete pasa eta gero, betiko monotoniak harra-
patzen zaitu berriz ere eta betiko kaleak betikoa izaten

jarraitzen du orduan. Eta horrelakoetan pentsatzen dut,
polita izango litzatekeela hemen ere puntu horretara iris-
tea; sentitzea egun bakoitza desberdina dela, leku bakoi-
tza berezia dela egunero eta ematen dudan pausu bakoi-
tza berria dela lur zati horretan. 

Denbora ere ez da gauza batzuk aldatzeko gai ordea,
eta bueltak ematen jarraituko dugu, behar edo nahi
dugun lekuetan. 

Hemen edo han; han edo hemen… 

Bueltak
KALEZAR MADDI GALBETE

Denok zain zain gaude jada igan-
deko festa mundialean murgil-
tzeko. Aste honetan zehar, ez

da beste konturik jendearen ahotan. Zer
den ba gauza denok horrenbeste disfruta-
tzeko, baina guztiok egiten dugu bat esa-
tean usurbildarron urteko egunik hobere-

netakoa dela bat etortzeko, umore onez egun guztian
zehar sagardoaren inguruan.... 

Orain eguraldi ona egitea besterik ez da geratzen.
Urtero bezala goizean zehar hainbat sagardo zaleek
beren edari preziatua dastatzeko aukera izango dugu.
Festa eta parranda ez dira faltako igandeko zitan.
Beraz, nire txoko honetatik denoi gonbita luzatzeko
aukera aprobetxatu nahiko nuke. Ez naiz ezer berria
kontatzen hasiko, baina inoiz bertara gerturatu ez zare-
tenoi esan, zaila dela hitzez adieraztea bertan somatzen
den giro onak sentiarazten duena. 

Horregatik, hoberena bertaratzea eta norberak senti-
tzea denez, ez zalantzarik egin eta salto batean azaldu
igande honetan, maiatzaren 15ean frontoira eta ez zara
damutuko!!!! Txotx!!! Gozatu eta kontuz sagardoare-
kin, burura asko igo gabe!!!

Urteko festa ederra
KALEBERR I ANA URDANGARIN

Aurten ere, konturatzerako, iritsi zaigu
Sagardo Eguna. Eta behin usurbilda-
rrak hainbeste maite dugun eguna

iristen denean, konturatzerako gainean izaten
ditugu San Juanak, Santixabelak, Santioak,
Sanestebanak eta baita Atxegaldeko jaiak ere. A
ze martxa! Festarik festa ibiltzeko aukera txarra ez daukagu ez
herri honetan!

Eta eguraldi onarekin batera, San Estebango parkera ere
hasi da jendea hurbiltzen. Batek baino gehiagok esan dit
ordea, parkea ez dela oso garbia egoten, jendeak bertan uzten
duela osatzen duen zaborra. Lehen bagenuen zakarrontzi fal-
taren “aitzakia” baina orain ezin dezakegu gure utzikeria aitza-
kia horren pean utzi. Lorategiaren parean badaude zakarron-
tziak atalka sailkatuta, herriko gainerantzeko parketan dauden
bezala. Beraz, ez gaitezen utzikerian erori eta manten dezagun
txukun gure parkea mesedez! Azkenik esan, hasierako gaiari
eutsiz, festen antolaketarekin ere martxan jarriak gaudela jai
batzordekoak eta edonoren laguntza benetan eskertuko genu-
keela, batez ere, festak iristen direnean bertan lan egiteko
garaian. Badakizue beraz, esku bat edo bi botatzeko prest
dagoen edonor, gerturatu dadila guregana eta besoak zabalik
hartuko dugu! 

Uda giroan

URDA IAGA ALAZNE BEGIRISTAIN

KALEJ IRAN 7
Aginagan lurrak galtzen
AGINAGA LONTXO ZUBIRIA

Udal eta foru hauteskundeak tar-
tean egokitu zaizkigula eta
XXX. Sagardo Eguna astebete

aurreratu egingo zaigu aurten. Asteburu
bat lehenago ospatuko dugu usurbildarren
jai egunik onena. 

Aurreko urteetan baino goizago, baina ospatzeko inoiz
baino arrazoi gehiagorekin dator igande honetako gure
festa kuttunena. 

Datorren maiatzaren 22rako bere hitzordua hautes-
kundeei utzita, bazirudien tristea izango zela festa, laino
beltzez gain, ilegalizazioaren itzal luzea izango zela pro-
tagonista. Baina ez da hala izango zorionez. 

Familia, lagun, ezagun eta bisitariekin Bildu ahal izan-
go baitugu maiatzaren 15ean, Dema plazako eta
Askatasuna plazako postuetatik gure zein kanpoko
sagardo ezberdinak dastatzeko.

Ia ez da ezer geratzen, egun bakan batzuk, lanean
edota ikasten segituan pasako direnak eta konturatzera-
ko igandea izango da. Sagardo Egun eder bat opa dizuet
denoi eta Bildu gaitezen guztiok lagun artean sagardoa-
rekin topa egitera.

Sagardo Egun On!

ATXEGALDE AINARA ARNAIZ

Hauteskunde kanpainei ez diet
kasurik egiten. Ezin ditut jasan
politikarien bateko eta besteko

promesak. Kanpaina hasterako botoa eraba-
kia izaten dut beti. Azken 4 urteetan batzuek
eta besteek egindakoei begiratzen diet, gure
herriaren erronken perspektibatik. Eta azken legegintzal-
dian Zubietan 2 gai nagusi izan ditut kezka iturri: eskola
txikiaren etorkizuna eta erraustegia; makrokartzela eta egin
nahi dituzten bestelako faraoikerietan pentsatzeko adorerik
ez dut izan. Gure eskola txikiak Eusko Jaurlaritzarekin izan
zuen gatazkaren aurrean Donostiako PP, EA eta EAJ eta
Usurbilgo Ezker Abertzalea izan ziren gure borrokaren alde
gehien egin zutenak. Eta erraustegiaren kontra Ezker
Abertzalea izan da lidergoa hartu duena, erraustegizaleei
legitimitatea kendu diena, Zero Zabor alternatiba erreal
eginez eta atez ateko sistema ausardiaz Usurbil, Hernani,
Oiartzun eta Debagoienean martxan jarriz. Bejondeiela
alkate horiei. Eurei emango nieke botoa baina Espainiako
Auzitegi Gorenak ez dit utziko. Bidegabekeria horren
aurrean, Bildu gaitezen, erraustegirik gabeko Zubieta eta
Gipuzkoaren alde, abertzale ezkertiarren indar-metaketaren
alde. Bildu da nire aukera. Eta zurea?

Nire botoa
ZUB IETA DENIS ELORTZA

Lurra, gero eta gutxiago daukagun eta
gero eta preziatuagoa den altxorra.
Zinegotzi naizen legealdi honetan

benetan buruhauste eta tripa-jate gehien eman
didan gaia da hau eta ez dut uste bakarra izan-
go naizenik. Egia da, etxeak behar ditugula eta

lantegiak ere bai, eta hortxe ibili beharrean gaude gure burua-
ri galdezka non dagoen neurria. Egia da askotan epelegi ibil-
tzen garela gure lurraren defentsan. Ez da erreza lurraren
defentsa egitea, batez ere etxebizitzak behar omen diren garai
hauetan, jendea etxe horien atzetik dabilenean. Baina badira
beste erabateko arazoak ere eta beste irtenbide posible batzuk
bilatzera behartzen gaituztenak, dauzkagun lur aberats horiek
hondatu gabe. Horrelako arazo baten aurrean gaude
Aginagan, Txagañeta izenarekin demarkatutako area horre-
tan. Bertan, jokoan dago lantegi bat eraiki edo lurrak bere
horretan baratzetarako lotuta jarraitzea. Badakit area hori
industrial bezala izendatuta dagoela, eta proposatzen diguten
lantegi hori ezartzearen alde daudela udal honetako zinegotzi
gehienak. Baina, duela urte batzuk abertzale ezkertiarrek N-
634 errepidearen beheko aldea rurala izan behar zuela defen-
datzen genuen, eta batzuek orain ere hala defendatzen dugu.

Dagoeneko industriak hainbat lur hartu baditu ere, bada
garaia geratzen zaiguna zaintzeko. Nik behintzat horren alde
egingo dut. Ez nuke bukatu nahi nire artikulua nere harridu-
ra azaldu gabe: gai hau, urteetan dabil udal honetako bulego-
etan eta justu legealdi hau ia agortua dagoenean udal gober-
nua presaka eta korrika hasi zaigu kontu hau nola edo hala
mahai gainera atera nahian. Azkenerako, orain arte legislatu-
ra osoan gertatu ez dena gertatu zaigu, arkitektua bera azaldu
zaigu komisiora. Horrek sortzen dit lehen aipatu dudan nire
harridura. Gauzak ez dut uste horrela egiten direnik.

PIL-P ILEAN

Ingemarrek 30 langileren 

kaleratzea gauzatu du

Lan Ordezkaritzak astebete
lehenago ebatzitako 30 lan-
gileren kaleratzea gauzatu

zuen maiatzaren 5ean Ingemarreko
zuzendaritza taldeak. Kaleratzeak
hain zuzen, arbitrariotzat jotzen
dituzte langileek asteartean pren-
tsaurrekoan adierazi zutenez. 

Aipatu kontratu etete kopurua lan-
gile boluntarioek osatzeko Langileen
Batzordetik eginiko eskaera ez dela
onartu adierazi zuten.  

50 urte ingurukoak
Lan gatazka konpontzeko

Langileen Batzordeak proposatzen
zuen irtenbideetako bat da, baita;
kalte ordainak ordainketa bakar bate-
an gauzatzea, Ingemarren jarraipena
ziurtatzea deslekututako lana
Usurbilgo plantara itzulita, eta etor-
kizunean, edozein langile soberakin
egonez gero egoera adostutako aurre
jubilatze bidez konpontzea.
Kaleratuko langile gehienak hain

zuzen, 50 urte ingurukoak dira. 
Zuzendaritzak aurkezturiko

EREarekin desados egon arren,
Langileen Batzordetik adierazi dute-
nez, "Usurbilgo planta bideragarria
dela jakinik, Galizara lana desbidera-
tzen ez badute, Langileen Batzordeak
57 urtetik gorako 29 langile aurreju-
bilatzea proposatzen du eta gainera-
koentzat pizgarridun bajak".

Salaketek erantzunik ez
EREa berehala ebatzi du Lan

Ikuskaritzak, aldiz Langileen
Batzordeak aurkezturiko 13 salaketek
erantzunik ez dutela jaso ere gogorara-
zi zuten prentsaurreko berean. EREa
langileen alde konpontzeko ausardia
falta izan dutela egotzi diete Lan
Ikuskaritzari eta Ordezkaritzari. 

Greban jarraitzen dute
Artean langileek greba mugagabean

jarraitzen dute, enpresak berriz itxita.
Zuzendaritzari “aurpegia ematea”
eskatzen diote. 

Itziar Sarasua, 100 euroko

txekea eskuetan.

Egoeraren berri emateko, prentsaurrekoa eskaini zuten 

aurreko asteartean Donostian.

Marije dendan       

erosteagatik, saritua

50 eta 100 euroko erosketa txe-
keak banatu ditu Eusko

Jaurlaritzak udaberri honetan.
Erosleen artean kontsumoa sustatze-
ko kanpaina honetan, Marije den-
dak ere hartu du parte eta, kasu
honetan, Itziar Sarasua izan zen
bezero-irabazlea.

Kanpaina honen bitartez, Euskal
Autonomia Erkidegoan 6.000 eros-
keta txeke banatu ziren guztira. 

Helduen danborradan

izena emateko eguna

Izen ematea aurreko larunbatean
izan zen, baina haur danborra-

dako entseguak datorren astean hasi-
ko dira. Maiatzaren 20an ostirala
eta, hortik aurrera, ostiralero
19:30ean Agerialden. 

Hilaren 20an bertan ezarriko dute
helduen danborradan izena emateko
eguna. Agerialden baita, baina
20:30ean. Eta ordu horretan buru-
tuko da lehen entsegua. Hortik
aurrera, entseguak ostiral arratsalde-
ro, aipatu ordu eta lekuan.

Marcelo Usabiagaren Irungo
bataila, ‘Txisko’ Lafuen-
teren fusilamenduak,

Mateo Balbuenaren Donostiako
borrokak, Julia Hermosilla eta Felix
Padinen Otxandioko bonbardaketa…
Asko dira Aitor Azurkik bildu dituen
pasadizoak eta testigantzak. “Maizales
bajo la lluvia” izeneko liburuan aurki-
tuko dituzue, besteak beste, Manuel
Goenaga usurbildar gudariak liburua-
ren egileari egin zizkion adierazpenak.

NOAUA! Liburu honetan 36ko
gerrako azken gudarien hainbat leku-
kotza jaso dituzu. Zaila izan zen hiz-
ketarako prest zegoen jendea aurki-
tzea?

Aitor Azurki. Jendea topatzea ez zen
zaila izan, baina bai hizketarako prest
zegoena. Izan ere, kontaktatzea lortzen
nuen gudarietako askok ez zuen hitz egin
nahi izaten, kopuru handi batek ez zuen
gaia ukitu nahi, beldurrarengatik akaso,
iragana ‘ahaztu’ edo gogoratu nahi ez
zutelako ziurrenik. Hori da atzeman
dudana jaso dudan ezezko kopuru han-
diarengatik. Zorionez baina, mordoxka
batek gustura asko hitz egin du eta libu-
ruan azaltzen direnak xehetasunez xehe-
tasun kontatu zidaten euren bizitza.
Liburuan hitz horiek une lazgarrien zirra-
ra primeran islatzen dutela uste dut. 

N. “Maizales bajo la lluvia” izenbu-
ruarekin zer islatu nahi izan duzu?

A. A. Liburuari estilo literariodun
izenburua jarri nahi nion. Eta halako
batean konturatu nintzen Manuel
Goenaga bezalako gudariek etengabe
erabiltzen zutela ‘artasoro’ hitza, bertan
ezkutatzen zirelako, bertatik irteten zire-
lako etsaiari aurre egiteko… Gako hori
ikusirik, artasoroak gudarien batailoie-
kin parekatzea otu zitzaidan. Izan ere,
parekotasuna baitzegoen bien artean:
artasoroak batailoiak lirateke, eta, arto-
landareak gudariak: bakoitzak bere per-
tsonalitate eta ezaugarriekin, baina
denek etorkizun berarekin, denak batu-
rik, bata bestearengatik hurbil, zetorkie-
na zetorrela. 

Ondoren, konturatu nintzen 1936ko

uda hezea izan zela, euritsua, eta, bi
aldeen arteko desberdintasun handiena
hegazkinek eragiten zutela, euren bon-
bengatik. Hortaz, euria hegazkineriare-
kin parekatu nuen. Hortik, ‘Maizales
bajo la lluvia’ metafora, alegia, ‘batai-
loiak bonbapean’, nolabait esatearren.  

N. Idazle eta gai honetan interesatu-
ta zauden aldetik, zein izan da atera
duzun irakaspena?

A. A. Alde batetik, jende anonimo
asko dagoela hortik zehar izugarrizko
gauzak egin dituenak gizartearen ongiza-
tearen alde, eta, ez zaiela baloratu.
‘Heroi anonimo’ asko dago hortik zehar
nork berreskuratuko zain. Eta egin
beharra dago; berreskuratu behar ditu-
gu. Nik behintzat horretan jarraituko
dut. 

Bestetik, guraso eta aiton-amonen his-
toriarenganako gazteen interes ezak ere
kezkatzen nau. Hogei urteko gazte batek
Gerra Zibilak edo Francoren diktadurak
zenbat iraun zuen ez jakiteak biziki
arduratzen nau. 

36ko gerrako testigantza gehiago  

Egilea eta hainbat gudari, liburuaren aurkezpenean.

“Gizartearen ongizatearen
alde lan asko egin duen
jende asko dago, eta ez

zaie baloratu”

AITOR AZURKI EGILEA

Manuel Goenagaren

testigantzekin osatua

Arestian esan bezala, Manuel
Goenagaren hitzak ere jaso

dira, hizpide dugun liburu honetan.
Bere gizatasuna nabarmendu digu
Aitor Azurkik, liburuaren egileak.

NOAUA! Manuel Goenaga usur-
bildarra zendu zen, baina hil aurre-
tik bere hitzak jaso zenituen liburu
honetarako. Zer nolako inpresioa
izan zenuen, nola joan zen
Manuelekin egindako elkarrizketa?

Aitor Azurki. Manuelen gizatasu-
na, zintzotasuna, eta, batez ere duin-
tasuna  azpimarratuko nituzke: gur-
pildun aulkian egon arren, kostata
hitz egiten zuen arren, bere testigan-
tza kontatu nahi izan zidan gauza
guztien gainetik. Bihotzez eskertzen
dut. 

Manuel Goenaga bigarrena
da, zutik, ezkerretik hasita.

Hitzak eta doinuak, Xabier Leteren omenez

Bost hilabete pasa dira
Xabier Lete poeta, idazle
eta kantaria joan den aben-

duaren 4an hil zenetik. Geroztik,
hainbat omenaldi eskaini dizkiote.
Jexux Artze Kultur Elkarteak ere,
artista handi honi gorazarre egin
nahi dio eta horretarako puntako
jaialdia antolatu du larunbat hone-
tarako. 

Pasa den astean hasi zen Jexux Artze
Kultur Elkartearen zikloa, antzerki
obra batekin. Ekitaldi nagusia, ordea,
larunbat honetakoa izango da. Xabier
Leteren omenezko kontzertua egingo
da Oiardo kiroldegian, gaueko
22:00etan hasita. 

Paco Ibañez, kantarien artean
Hainbat musikarik hartuko dute

parte: Antton Valverde, Pier Paul
Berzaitz, Amaia Zubiria, Paco Ibañez

eta Petti kantariak. JosAnton Artze
olerkariak ere hartuko du parte.

Sarrerak salgai daude dagoeneko, 12
eurotan, Lizardi dendan, Oiardo kirol-

degian, kutxa.net eta Telekutxan (943
001 200). Dena dela, egunean bertan
ere 15 eurotan salduko dituzte kirol-
degian bertan.

Larunbatean kiroldegian arituko da Paco Ibañez. 

Ostiral honetan, “Izarren argia” Sutegin

36ko gerran, Mutrikun
Saturrarango presondegian ema-

kumeek pairatutako ankerkerian
oinarrituta dago “Izarren argia” peli-
kula, Mikel Rueda zuzendari bilbota-
rraren lehenengo luzemetraia. Ostiral
honetan, Sutegin ikus ahal izango
dugu, 20:00etatik aurrera.

Francoren aldekoek 1.500 emakume
inguru izan zituzten preso han, 1938tik
1944ra arte. Oso baldintza gogorretan

bizi ziren, eta haietako batzuei seme-ala-
bak bahitu zizkieten.

Iaz, Donostiako Zinemaldian estrei-
natu zuten filma Zabaltegi sailaren
barruan. 

Aktoreen artean,
Barbara Goenaga 
Mikel Ruedaren film honetan, beste-

ak beste, Barbara Goenaga, Itziar
Lazkano, Klara Badiola eta Estibalitz
Gabilondo aktoreek hartzen dute parte.

Petti kantaria ere arituko da

larunbateko kantaldian

Xabier Leteren omenez
Oiartzunen egin zen kantal-

dian txundituta utzi zituen ikusle
asko, bere bertsioekin. Esku-orrie-
tan agertzen ez bada ere,
Usurbilen ere kantari arituko da
Petti bakarlaria.  Bera herrikoa
(Nafarroa), amerikar sustraiak
dituen rocka egiten du.

Petti abeslaria. “Izarren argia” filmeko pasarte bat. 

San Ixidro ere ospatuko da igandean

Aurten Sagardo Egunarekin
egokitu da, maiatzaren
15a, San Ixidro eguna.

Ospakizunak antolatu dituzte goiz
eta eguerdi parterako. Jan edana
eta zer ikusia izango da igande
honetan.

Eguerdiko hamabietan hasiko dira
ospakizunak Salbatore parrokian
ospatuko den meza nagusiarekin. Eta
hortik aurrera, ekitaldien eskenatokia
lekuz aldatuko da Artzabalera.
Hantxe kirol erakustaldiak, bertsola-
riak eta aipatu moduan, sabela pozte-
ko jan edana zerbitzatuko da. Bazkari
eder baten bueltan borobilduko da
San Ixidro eguna. 

Hona hemen baserritarren zaindari
den San Ixidro egunerako prestatu
duten egitaraua:

12:00 Meza nagusia.
12:45 Salda eta haragi egosia,

Artzabalen.
13:15 Aizkolarien saioa Artzabalen:

Etxebeste-Txapartegi. 
Proba: 2 kana erdiko eta kana bate-

ko beste bat ebakitzea. 
Ondoren, harri jasotzaile gazte

baten erakustaldia eta bertsolariak.
14:30 San Ixidro eguneko bazkaria

Saizar sagardotegian egingo da.
Prezioa: 34 euro. 

Bazkarirako txartelak Artzabaleko
ospakizun gunean bertan izango dira
salgai.

Ekitaldien artean, harri

jasotzaile baten erakustaldia.

Zazpi antzezlan Kale Antzerki Egunean

Maiatzaren 21ean ospatu-
ko da aurten, Usurbilgo
IV. Kale Antzerki

Eguna. Txerriki Antzerki Taldeak
eta Usurbilgo Udalak euskarazko
antzerkiari eskainitako egun osoko
egitaraua prestatu dute. 

Goizeko 11:30etan hasi eta ia
gauerdira arte iraungo duen antzerki
festa Kaxkora hedatuko da, nahiz bi
eskenatoki nagusi izango dituen;
frontoia eta Mikel Laboa plaza. Ohi
bezala, adin tarte guztiei zuzenduriko
eguna izango da hilaren 21ekoa, kale-
an bizitzeko hitzordu sorta.
Eguraldiak lagunduko ez balu halere,
antolakuntzatik berri eman dutenez,
frontoian ospatuko dira antzezlan
guztiak. 

Hona hemen egitarau osoa:
11:31 HIPO ETA TOMAX taldea

“Beldurraren etxean” antzezlanarekin
frontoian. 

12:31 KUKUKA LASARTE
ORIAKO ANTZERKI ETA DAN-

TZA ESKOLA “Klownkidetza”
antzezlanarekin Kaxkoan.

13:00 OIHULARI KLOWN tal-
dea “Otiacicoach” antzezlanarekin
Mikel Laboa plazan. 

17:01 PATATA TROPIKALA tal-
dea “Mendiko altxorra” antzezlanare-
kin Zumeta muralean. 

18:16 ZIRKALE taldea “Zirko gala
berezia” antzezlanarekin frontoian. 

19:31 TRAPU ZAHARRA taldea
“Kamping Renove” antzezlanarekin
Kaxkoan. 

22:31 DEABRU BELTZAK “The
Wolves” ikuskizun berriarekin Mikel
Laboa plazan. 

The Wolves ikuskizunarekin amaituko da Kale Antzerki Eguna.

Udajolasen lanean aritzeko

begiraleak behar dira

Haurrak behar dira Udajolas
ekimena gauzatzeko, baina

baita haiekin egongo diren begira-
leak ere. NOAUA! Kultur
Elkarteak eta Usurbilgo Udalak
antolaturiko udalekuetarako begi-
raleen lan poltsa osatu nahi da,
maiatzaren 24rako.

Begiraleak behar dira Udajolasen
uztailaren 4tik 29ra, astelehenetik
ostiralera goizez, 4-12 urte arteko
haur eta gaztetxoekin lan egiteko.
Uztailan beraz, egun erdiz euskal
udaleku irekiotan lanean jardun nahi
dutenek izena eman dezakete jada.
Interesdunentzat oharra; dagoeneko
hainbatek izena eman dute. 

Bete beharreko baldintzak
Baldintzak: begirale titulua izatea

(edo titulazioa ikasten aritzea), EGA
titulua eta usurbildarra izatea hobetsi-
ko dira.

Izen ematea: bidali kurrikuluma
eta begirale zein EGA tituluen kopiak
elkartea@noaua.com helbidera.

Epea: maiatzaren 24a baino lehen.

Astebete barru zabalduko da

Udajolasen izena emateko epea 

Udako oporraldiko aisialdiko
tartea euskaraz ezin hobeto
pasatzeko aukera egongo da

aurten ere. Uztailan Udajolas ekime-
na antolatu baita, 4-12 urte arteko
haur eta gaztetxoentzat. Adi ordea,
aldaketak datoz eta. Aurreko urteetan
baino plaza gehiago egongo dira,
gehienez 135, eta izena emateko siste-
ma ere aldatu egin da.  

Aurten ere Usurbilgo Udalak eta
NOAUA! Kultur Elkarteak elkarlanean
udaleku irekiak antolatu dituzte:
Udajolas. Uztailaren 4tik 29ra luzatuko
diren 4-12 urte arteko ikasleei zuzendu-
riko ekimenaren bidez, aisialdi tartea
euskaraz giro alai eta atseginean pasatze-
ko aukera eskaini nahi da. Astelehenetik
ostiralera, goizez lau orduz hain zuzen;
9:30-13:30 artean.

Aldaketak 
Aurten inoizko plaza kopuru handie-

na egongo da. Guztira, HH 3 eta LH 6
maila artean ikasten dabiltzanei zuzen-
duriko deialdian, asko jota 135 haur eta
gaztetxorentzat lekua egongo da
Udajolasen. Plaza kopuruaren %5a
ezinduentzako erreserbatua egongo da. 

Plaza kopurua igotzea, ez da aurtengo
ediziorako aurreikusia dagoen aldaketa
bakarra, izena emateko sistema ere alda-
tuko baita. Maiatzaren 19tik 24ra (bi
egunak barne), eman ahalko da izena,
baina aurreko urteetan ez bezala, orain-
goan ez da inskribatzeko hurrenkera
kontuan izango. Hori bai, epez kanpoko
izen ematerik ez da onartuko inolako
kasuetan.

Behar balitz, zozketa
Denbora tarte horretan izena eman

duten guztiekin, onartu eta baztertuta-
koen zerrendak osatuko dira. 135 haur
baino gehiagok izena emango balute,
zozketa burutuko da, maiatzaren 25ean
arratsaldeko 17:00etan Sutegin. Plaza
kopurua ziurtatua dagoenean, plaza
lortu dutenek maiatzaren 30era arteko

epea izango dute, ordainketa Euskadiko
Kutxako kontu korronte zenbaki hone-
tan egiteko: 3035 0140 34
1400025811. Aurten ordaindu beha-
rreko kuota, 75 eurokoa izango da. 

Familia ugariek, merkeago
Familia ugarikoek 60 euro ordaindu

ahal izango dituzte, baldin eta familia
ugarien txartela edo familia liburuaren
kopia ekartzen badute. Ordainketa egi-
terakoan, haurraren izen abizenak adie-
razi beharko dira. Ondoren, ziurtagiria
NOAUA!ko egoitzara ekarri beharko
da. Aipatu epearen barruan ez bada
ordainketa egiten, ordainketa ez da
onartuko, eta honenbestez, plaza galdu-
ko da.

Izen-ematea, NOAUA!n
Epea: maiatzaren 19tik 24ra (biak

barne).
Lekua: NOAUA!ren egoitza

(Bordaberri kalea 3).
Ordutegia: 16:00-18:00 artean.
Kuota: 75 euro. Familia ugariek 60

euro (familia ugarien txartela edo fami-
lia liburuaren kopia ekarri behar da).

Oharra: epez kanpoko izen ematerik
ez da onartuko inolako kasuetan.

Informazio gehiago: NOAUA! elkar-
tean, 943 360 321.

Maiatzaren 19an zabalduko da izen-ematea.

Udako Txokoetan izena emateko epea ireki da Zubietan

Zubietan, Udako Txokoak
uztailean eta abuztuan egongo
dira martxan. Dagoeneko

eman daiteke izena.  

3 urtekoetatik hasi (2008 urtean jaiota-
koak)  eta 11 urte bitarteko haurrei
zuzenduta daude Txokoak. Uztailean eta
abuztuan Eskola Txikian elkartuko dira,
9:30etik 13:30era.

Izen emate orriak Eskola Txikian eta
Barazar tabernan eskura daitezke eta
Udaletxeko buzoian bota beharko dira
(Alamandegin). Izena emateko azken
eguna maiatzaren 27a izango da.

Informazio gehiagorako: Josune 636
719 301 / Izaskun 618 700 479.

Kuota izena ematen duten haurren
kopuruaren arabera zehaztuko da.

Lan deialdia NOAUA! Kultur Elkartean

Lan deialdi berri bat egitea erabaki
du NOAUA!ko Zuzendaritza

Batzordeak. Langile berria egun osoz
arituko da eta orain arteko
idazkari/dinamizatzaile lanpostua
ordezkatuko du. 

FUNTZIOAK:
A. NOAUA! Kultur Elkarteko kultur

dinamizatzailea.
Betebehar nagusiak: NOAUA! ko kultur

eta aisialdi jarduerak programatu eta
kudeatu.

B. NOAUA! Kultur Elkarteko idazkari
lanak.

Betebehar nagusiak: elkarte zein aldiz-
kariko kontabilitate eta fakturazioa era-
man, dirulaguntzen kudeaketa, ordainke-
ten kudeaketa, herritarrei arreta eskaini,
elkarte eta erakundeekin harremanak,
zuzendaritzaren koordinazioa…

PROFILA:
- Administrazio eta Finantza teknikari

ikasketak edo enpresa zientzietan diplo-
maturaren bat edo ikasketaren bat duena.

- Usurbildarrek lehentasuna izango
dute.

- EGA edo baliokidea den agiria izatea. 
- Teknologia berrietan trebatua izatea.
- Harremanetarako gaitasuna izatea.
- Gida baimena izatea baloratuko da.

ZER ESKAINTZEN DA:
- NOAUA! Kultur Elkarteko kultur dina-

mizatzaile eta idazkaria izatea.
- 8 orduko lan-saioa gizarte segurantza-

rekin, 4 urtera bitarte luzagarri.
Curriculum-a maiatzaren 23a baino

lehen ekarri edo bidali: 
NOAUA! Kultur Elkartea
Bordaberri, 3 behea / 20170 Usurbil
E-postaz: elkartea@noaua.com

Argazkiari begira, badirudi ederki asko pasa zutela iazkoan.

Banatzaileen 

lan poltsa osatzen

NOAUA! Kultur Elkarteak
astekaria banatzeko lan pol-

tsa osatu nahi du. Lan poltsarako
izena eman nahi duenak maiatza-
ren 20a baino lehenago deitu behar
du NOAUA! Kultur Elkarteko tele-
fono zenbakira 943 360 321 eta
izena eman (bulego orduetan, goi-
zez 9:00-13:00; arratsaldez 16:00-
19:00).

Gaur egungo banatzaileen ordez-
ko lanak egiteko izango litzateke
eta horretarako banaketa lana nola
egin ikasi beharko luke, lanean hasi
aurretik. Banaketa lanak egiteko,
astean bi egun erdi edo egun oso
bateko disponibilitatea behar da,
asteazken arratsaldetik ostirala
bitartean.

Ate irekien jardunaldiak Lanbide Eskolan

Lanbide Eskola bertatik ber-
tara ezagutzeko aukera
izango da asteotan, ate ire-

kien bi egun antolatu baitituzte.
Lehena, larunbat honetarako,
maiatzaren 14rako, eta bigarrena,
maiatzaren 21erako, biak goizeko
11:00etan hasita. Erdi eta goi mai-
lako zikloak eskaintzen ditu
Lanbide Eskolak. Ikastetxeko hez-
kuntza eskaintza eta instalakun-
tzak erakustea da hain zuzen, dato-
zen bi larunbatetarako antolatu
diren saioen asmoa. Bereziki, inte-
resgarria datorren ikasturtean
Zubietara ikastera doanarentzat. 

2011-12 ikasturterako aurre matri-
kulazio epea hain zuzen, zehaztua du
jada Lanbide Eskolak; ekainaren
1etik 10era izango da. 

Honako ordutegian: astelehenetik
ostegunera, 9:00-14:00 artean goizez,
eta 16:00-18:00 artean arratsaldez.

Ostiraletan, 9:00-14:00 artean. 
Ate irekien egunari buruzko infor-

mazio gehiago lhusurbil.com web
orrialdean edota 943 364 600 telefo-

no zenbakian. Aurre matrikulazioari
buruzko zehaztasun gehiago, aipatu
web orrialdean eta baita, 943 364
600 (Juanjo) telefono zenbakian ere.

Goizeko 11:00etan hasiko da ate irekien jardunaldia.

Ingelerarekin ikasi eta

jolasteko tailerra Aginagan

Say & Play ingeles tailerretan,
jolas, kantu eta antzerkiaren

bidez ingeleraz hitz egiteko aukera
izango dute 5-12 urte arteko hau-
rrek. 650 692 458 telefono zenbaki-
ra deitu beharko dute aldez aurre-
tik, tailerrotan parte hartu nahi
dutenek. 

Ikastaroko klase egunak izena
eman dutenen artean adostuko dira.

Eskola Txikikoen Kultur Astea Zubietan

Astelehenean hasi zen
Zubietako Eskola Txikikoen

Kultur Astea. Jarraipena izango du
asteburu honetan. 

Maiatzak 12 osteguna 
17:00 Altxorraren bila jokoa.
18:00 Txokolatada.
Ondoren Buruhandiak.

Maiatzak 13 ostirala 
17:00 Dantza saioa. 
Ondoren Merienda.

Maiatzak 14 larunbata 
10:00-14:00 Puzgarriak.
14:30 Bazkaria. 
17:00 Pailazoak.

Larunbatean, puzgarriak.

IZERDI PATSETAN

Zuzendaritza berria osatzeko bilera deitu du

larunbaterako, Usurbil Kirol Elkarteak

Eskubaloi taldeak biltzen
dituen elkarteko zuzendaritza
desegitear da. Ardurok bere

gain hartuko dituzten kideak bildu eta
talde berria sortzeko bilkura deitu du
Usurbil Kirol Elkarteak larunbat
honetarako, Sutegin. Euren erronka
nagusia izan dena betetzen jarraitzea
nahi dute modu horretan; herrian
eskubaloiaz gozatzen segitzea hain
zuzen. 

“Zuzendaritza osatzen dugunak bago-
az”. Iragarpena duela bi hilabete Sutegiko
auditorioan denboraldiaren balantzea
egiteko deitutako bilkuran egin zuten.
Honi buruz hitz egiteko bilera deitu dute
berriz, larunbat honetarako, egungo
zuzendaritzako kideen esanetan, “batza-
rrean izan genuen asistentzia kaxkarra
dela eta. Zazpi guraso eta bazkide baka-
rrik bertaratu ziren”. 

Ziklo baten amaiera
Aipatu moduan beraz, hilaren 14an

Sutegin goizeko 11:00etan jarri dute
hitzordua. Egungo zuzendaritza zergatik
uztera doazen ere argitu dute NOAUA!ra
bidali duten oharrean. “Pertsona talde
bat kudeatzeak dituen zailtasunak direla
eta, gure lanerako ilusioa jaisten ari da.
Kudeaketa hau lan edo obligazio bihur-
tzen ari da eta hori ez da ona.
Zuzendaritza taldeak ez badu ilusiorik eta
lan bezala hartzen badu, zaila da kirol
elkartea ongi joatea, mesede ordez kalte
egingo lioke”, adierazi du zuzendaritzak
eta testuinguru horretan kokatuta ondo-

rioztatzen dute ziklo baten amaieraren
aurrean daudela.

Azken 5 urteotako balorazioa
Batetik aipatzen dutenez, eskubaloi

talde kopurua ugaritu da; iaz zazpi talde
osatu ziren, aurten sei. Batzuek zein bes-
teek kirol alorreko hainbat lorpen izan
dituztela ere gogorarazten dute.

Eskerrak
Eskubaloiak azken hamarkadotan

herrian izan duen indarra nabarmendu
nahi du zuzendaritzak. Berpizte horren
erakusle, Kiroldegian jokatzen diren
neurketen inguruan sortzen den giroa
edota Eskubaloi Egunak biltzen duen
parte hartzea. 

Zuzendaritzakoek ardurak utzi baino
lehen esker hitzak helarazi nahi dituzte:
“Urte hauetan lagundu diguten denei
eskerrak eman gabe ez genuke utzi nahi,

dirua eman duten herriko enpresa eta
komertzioei, astero eskubaloiko errifa
erosten duzuen herritarroi, urte hauetan
jokatu duten jokalariei, delegatu bezala
egon direnei eta nola ez, entrenatzaile
lanetan aritu diren guztiei. Mila esker”.

Eskubaloiaz gozatzea
Larunbat honetako bileran parte har-

tzera deitzen dituzte herritarrak. Bereziki
ordea, “eskubaloian ibili direnak, gaur
egungo senior mailako jokalariak eta
infantil, kadete eta jubenil mailatako
jokalarien gurasoak”. Zuzendaritza berria
osatuta, argi dute zein den egungo talde-
aren nahia: herrian eskubaloiaz gozatzen
jarraitzea. 

Maiatzak 14, larunbata
11:00etan, Sutegin.
Gai zerrenda: zuzendaritza 
berria osatzea.

Aurten sei talde aritu dira Usurbil KE taldearen izenean lehiatzen.

Saria, mariskada

Br u ñ o t a r r e n
mariskada egoki-

tu zaio Beñat Lizasori
eskubaloi elkartekoek
burutzen duten errifa
zozketan. Bere zenba-
kia suertatu da saritua, 739. Usurbil
Kirol Elkartekoek errifa zozketan
parte hartzen duten jatetxe eta salto-
kiak eskertu nahi dituzte, baita errifak
erosten dituzten herritarrak ere. 

Herri Arteko Pilota Txapelketan, Alegia aurkari

Iaz kanporaketa berbera jokatu behar
izan zuen Usurbilgo Pilota

Elkarteak, baina tanteoz galdu zuten.
Aurten ere kanporaketa berdindua egon-
go dela uste dute. Ostiral honetan,
Usurbilgo frontoian, giro ona izango da
22:00etatik aurrera. 

Pilota Elkartekoek eskerrak eman nahi
dizkiote Udalari, ahaleginarengatik. Izan
ere, herri arteko pilota partidengatik,
sagardo egunaren prestaketa lanak larun-
batean egingo dituzte. 

Kadetetan
USURBIL-ALEGIA
(Iñigo Ibargoien - Josu Furundarena)

Jubeniletan 
USURBIL-ALEGIA
(Imanol Rebollo - Imanol Zinkunegi)

Nagusitan
USURBIL-ALEGIA
(Enrike Huizi - Xabier Santxo)
Partidak ostiralean, 22:00etatik aurrera.

Agenda

Goardiako farmaziak
Maiatzak 12, osteguna
Acha-Orbea, Hipodromo etor. 6 Lasarte

Maiatzak 13, ostirala
Urbistondo, San Franzisko 1 Lasarte

Maiatzak 14 larunbata
Orue, Jaizkibel 2 Lasarte

Maiatzak 15, igandea
Orue, Jaizkibel 2 Lasarte

Maiatzak 16, astelehena
Orue, Jaizkibel 2 Lasarte

Maiatzak 17, asteartea
De Miguel, Nagusia 32 Lasarte

Maiatzak 18, asteazkena
Rodriguez, Nagusia 42 atz Lasarte

Maiatzak 19, osteguna
Gil, Nagusia 24 Lasarte

Maiatzak 20, ostirala
Acha-Orbea, Hipodromo etor. 6 Lasarte

Maiatzak 21, larunbata
De Miguel, Nagusia 32 Lasarte

Maiatzak 22, igandea
De Miguel, Nagusia 32 Lasarte
* Larunbatetan, Usurbilgo bi farmaziak 
irekita egongo dira: 9:00etatik 13:30era.

GOARDIAKO FARMAZIA,GAUEZ
Aizpurua, Latxunbe Berri, 11, Hernani 
Telefono zenbakia: 943 336 077. 

Maiatzak 13 ostirala
“Izarren argia” pelikula.

20:00etan Sutegin.

Maiatzak 14 larunbata
“Xabier Lete gogoan” kantaldia.

22:00etan kiroldegian.

Maiatzak 15 igandea
Sagardo Eguna. 11:30ean irekiera

ekitaldia. 

Maiatzak 21 larunbata
IV. Kale Antzerki Eguna.

11:30etik aurrera.

Usurbilen Nahi Ditugu elkarteak

elkarretaratzea deitu du iganderako

Euskal presoen eskubideen
aldeko elkarretaratzea
deitu du Usurbilen Nahi

Ditugu elkarteak igande honetara-
ko. Urtero legez, Sagardo Egunean
elkartuko dira “Eskubide guztien
jabe, Euskal Presoak Euskal
Herrira” lemapean. Elkarretara-
tzea Mikel Laboa plazan egingo
da, eguerdiko 13:00ean.

13:00ean hasiko da

elkarretaratzea.

Herriko Gazteriak-en deialdia

Maiatzaren 22an burutuko
diren udal hauteskundeak

tarteko, herriko gazteei Bilduri atxi-
kimendua ematera deitzen die
Usurbilgo Gazteriak. Hitzordua ere
finkatu dute jada, larunbat honetan,

maiatzaren 14an, 13:00ean frontoian
izango da. 

“Usurbilgo gazteriari ekimen hone-
tara azaldu eta Bilduri atxikimendua
ematera dei egiten zaio”, berri eman
dute ohar bidez.

Pilota Txapelketa, asteburu honetan Aginagan

MAIATZAK 14 LARUNBATA
AGINAGAN, 10:30EAN

JUBENILAK   
Etxenike-Garcia / Urturi-Aranbarri
(Hernani)           (Zaramaga)

NAGUSIAK
Mikel-Perez / Juanenea-Aldalur
(Zaramaga)  (Iantzi)

Alegria-Iriarte / Legorburu-Lizeaga
(Leitza)           (Hernani) 

MAIATZAK 15 IGANDEA
AGINAGAN, 10:30EAN

JUBENILAK   
Urkizu-Etxegoien / Cestau-Mina
(Hernani)             (Huarte)

NAGUSIAK
Lizaso-Erreka / Arrieta-Ansotegi
(Billabona)      (Markina)

Olaetxea-Garmendia/Jauregi-Berroeta
(Amezketa)            (Maeztu)

GAZI, GOZO, GEZA

Zorionak Malen! Maiatzaren
11n 3 urtetxo beteko dituzu
polita. Merendola bikaina
prestatuko dugu. Muxu potolo
bat etxeko denen partez.  

Zorionak Malen! 9 urte
beteko dituzu maiatzaren
13an. Ospatuko dugu eta
aurten ere zure kontu txotx
egingo dugu.

Zorionak Maddi! 
Apirilaren 25ean 8 urte
egin zenituen. Ondo pasako
zenuelakoan, muxu handi
bat etxeko guztien partez!

Zorionak bakero! 
Maiatzaren 15ean egingo
dituzu 7 urte. Muxu handi bat
Uxue, ama eta aitaren partez.
Ondo pasa!

Zorionak Jon! Maiatzaren 15ean
zure lehenbiziko urtebetetze
eguna izango da. Zorionak
eta muxu handi bat gurasoen,
Martin eta Maribelen partetik!

Zorionak June! 
Maiatzaren 17an egingo
dituzu 8 urte. Besarkada bat
eta muxu handi bat guraso
eta lagunen partez!! 

Zorionak Lorea eta Maialen!! 
Apirilaren 24an eta maiatzen 1ean
7 urte beteko dituzte gure neskek.
Ondo pasa eta gozatu!! Sara,
Maitane, Uxue eta etxekoen partez. 

ETXEBIZITZA

- Atxegalden lau logeletako pisua salgai. Dena berriturik.
Prezioa: 251.000 euro. Telefonoa: 699 720 940.

- 60 metro karratuko etxea salgai Santuenea 26an.
Sukalde handia, egon gela, 2 logela, komuna, 2 bal-
koi eta 3 leiho, dena kanpokaldera ematen duena.
Ganbara eta 12 metro koadro trasteroa. 185.000
euro. 666539284

- Kaxkoan pisua alokatzen da. 3 gela, sala, 2 terraza,
komuna eta trasteroa. Eguzkitsua, altzariz hornitua.
600 euro. 616 064 039.

- 78 metro karratuko pisu bat alokatzen dugu
Atxegalden. 3 logela, egongela, bi komun, sukaldea,
balkoia, berogailua eta igogailua.  637309209.

- 85metro karratuko etxebizitza bat alokatzen dut
Usurbilgo kaxkoan. 3 gela, bi terraza eta trasteroa.
Bermea eskatuko da. 616064059 (gauetan deitu).

- Usurbilen alokairuan dagoen pisu baten bila nabil.
Idoia 695733535.

- Kaxkoan pisua alokatzen da. 2 gela, sukaldea, sala eta
komona.Tlf: 670070562

- Santuenean etxe bat alokatzen da.  679 366 415.
- 60 metro karratuko pisua salgai kaxkoan, 2 gela, sala,

sukaldea, komuna eta trasteroa. Dena berrituta eta
amueblatuta. Igogailua, hiru balkoi eta oso eguzki-
tsua. Tlf: 686969112

- Kaxkoan etxebizitza salgai. Hiru logeladuna, bi komun
eta trasteroarekin. 685 731 792.

- 90 metro karratuko pisu bat daukagu salgai Usurbilen.
3 logela, egongela, sukaldea, bi komun eta 7 metro
karratuko ganbara bat.Oso eguzkitsua eta bizitzen
jartzeko moduan dago. 699680265 (eguerdian edo
20:00etatik aurrera deitu). 

- Etxebizitza salgai Santuenean. Hiru logela, sukaldea,
komuna. 130.000 euro. 665 736 896 (Iñaki).

- Lokala alokatzen da Atxegalden (lehen Truke zena).
Prezioa: 360 euro. 943 373 414.

- Orioko Alde Zaharrean, etxebizitza bat salgai. Bi loge-
la, bainu gela, sukaldea-sala. 661 679 691.

-Etxebizitza alokatzen da, Oropesa de Mar (Castelló)
herrian. 655 731 915.

- Lau logeletako etxebizitza salgai Atxegalden. Ganbara
ere badu. Aukera dago etxe azpian garajea erosteko.
699720940

- Salgai dago Usurbilen etxe familiar polit bat, 
kiroldegi ondoan. Tel. 646.041915 Amaia.
- Kale Nagusia 10, lokal komertziala salgai, 133 m2. 943

365 299
-Alokairuko pisu baten bila nabil Usurbilen. 606 457

112.
- Neska euskaldunak pisu bat hartuko luke errentan

Usurbilen. Interesatuak deitu 647 486 232.
- Landetxe bat salgai Alfaron (Errioxa). Astebukaerak eta

oporraldietarako egokia. Terreno eta pistinarekin.
Herritik 1,2 km-ra. 2 logela, egongela tximenearekin,
sukaldea, komuna, portxea. 675702428 (gauez).

- Muna Lurra kalea 16, 3.C salgai. Eguzkitsua eta berri-
tua. Interesatuak deitu: 637225620.

-95metro karratuko etxebizitza salgai Kaxkoan.
Erreforma behar du baina aldaketak egiteko aukera
asko. 141.000 euro. 943 36 98 35 (21:00etatik
aurrera).

- 230 metro karratuko etxea salgai, 2 solairuko bordare-
kin. 2800 metro karratuko lursailean. Kalezarreko
eremu urbanoan. 665720913.

- Baserri bat alokatu nahi nuke, Zubietan, Aginagan edo
Usurbilen. 630 274 906.

- Usurbilen etxebizitza salgai. 3 logela, sala, komuna,
sukaldea, bi balkoi, igogailua, ganbara. Kaxkoan. 607
924 407.

- Logela bat alokatu nahi da etxe konpartitu batean.
671800275.

SALEROSKETAK / GARAJEAK

-Lehenengo jaunartzeko soineko bat daukat salgai.
669645585 edo 943365191.

- 5800 metro karratuko lur eremua salgai Usurbilen, 150
sagarrondorekin. Deitu: 943 361 463 

- Nissan Almera salgai. Matrikula: SS-BG. Prezioa:
1.500, IAT (ITV) pasea du. 615 798 479.

- Garaje lerroa salgai Munalurran. 678 225 241.
-33m karratuko lokal bat alokatzen dut Atxegalden 280

eurotan. Sarrera egokia. 943373414
-50cc-ko motorra salgai. 2 urte, oso kilometro gutxi. Beti

garajean, ondo zaindua. 622369646.
- Atxegalden Aristitxo kalean 90 metro karratu (bi solai-

rutan) dituen lokal bat alokatzen da. 658716970.

LANPOSTUAK
Lan-eskaerak
-Iratxo tabernan pizza banatzaile baten bila gabiltza.

Banaketa afaritarako garaian egingo da. Beharrezkoa
motorra edo kotxea izatea. 943369135

- Arratsaldetan umeak zaintzeko neska baten bila gabil-
tza. Nahiago dugu Usurbilgoa eta euskalduna izatea.
Interesatuak deitu 676355635 telefonora.

- LH-n edota DBH-n klase partikularrak emateko prest
egongo al zinateke? Hala bada, pasa zaitez Udarregi
Ikastolako idazkaritzatik izena ematera.

Lan-eskaintzak
- Etxeko lanak egiten edo haurrak zein pertsona helduak

zaintzen edo dendari lanetan arituko nintzateke goi-
zez. 620 093 697.

- LHko irakaslea udan klase partikularrak emateko prest.
658 706 443.

- Garbiketa lanetan edo dendari moduan lanean aritzeko
neska bat eskaintzen da. 626618097.

- Herriko emakume euskaldun bat eskaintzen da pertso-
na helduak eta gaixoak zaintzeko. Ordutegi malgua
(egunez zein gauez) eta prezio ekonomikoak.
687348223.

-Emakume esperientziduna eta erreferentziekin eskain-
tzen da gauetan adineko pertsonak zaintzeko.
618410123

-Emakume bat eskaintzen da interna moduan adineko
pertsona zaintzeko edo etxeko lanak egiteko.
635267221 

- Emakume bat eskaintzen da etxeko lanak egiteko edo
adineko pertsonak zein haurrak zaintzeko. Orduka
edo interna moduan aritzeko. 633709347.

- Lehen Hezkuntzako diplomatuak klase partikularrak
ematen ditu ikasgai guztietan, Usurbilgo lokalean. 
688 681 557 edo imakulada@gmail.com
- Neska bat eskaintzen da orduka zein interna moduan

lanean aritzeko Usurbil eta inguruetan etxeko lanak
egiteko edo pertsona helduak zaintzeko. 696537247

-Emakume bat eskaintzen da etxekolanak egiteko orduka
edo tabernan lanean aritzeko. 603794547.

-Emakume bat eskaintzen da etxekolanak egiteko orduka
edo tabernan lanean aritzeko. 635217362.

- Mutil gazte bat eskaintzen da baserri edo baratzeko
lanak egiteko, mendia garbitzeko edo igeltseritza
lanetan aritzeko, 677593772.

- Etxeko lanak egiteko prest nago, baita jende nagusia
edo gaztetxoak orduka zaintzeko ere. 606 800 837.  

- Neska bat eskaintzen da etxeko lanak egiteko, pertsona
helduak zein haurrak zaintzeko edo ostalaritza laneta-
rako. Esperientziduna. 658107757

- Emakume batek interna moduan pertsona helduak
zein haurrak zaintzeko lana bilatzen du. 660554968

-Etxeko lanak egiteko emakume bat eskaintzen da.
676188411.

- Jardineritza lanak egiten ditut, txukun eta modu onean.
Iñaki: 677 44 31 40.

-Saltzaile, zerbitzari, pertsona helduak zein haurrak zain-
tzen edo garbiketa lanak egingo nituzke. 656446835.

-Mekanikari gisa, baserrian, edota helduak zaintzeko
prest nago. 648 785 026.

-Emakumea interna edo goiz zein arratsaldez orduka lan
egiteko prest. 648 785 026.

- Mendian edo abeltzaintzan lan egiteko prest nago. 666
38 26 97.

-Emakume bat orduka edo interna moduan lanean ari-
tzeko eskaintzen da. 608 835 033.

-Etxeko lanak egiteko neska bat prest. 630 768 325.
-Pintore/burdinlari gisa lan egiteko prest. 654 217 752.
-Fisika eta matematikako klase partikularrak emateko

prest, neska gazte esperientziaduna. LH-tik
Batxilergo mailara arte. 685 772 602 // 943 371 277.

BESTELAKOAK / GALDUTAKOAK

- Akordeioa saltzen dut. Gutxi erabilia. 943 370 344.
- Katakume bat hartuko nuke gustora baserrirako.

666539284
- Masajeak ematen diut: reflexologia, siatsu, masaje oro-

korra... 943 365 079 telefono zenbakira deitu eta utzi
zure mezua. 

- Bi haur dituen familia gara eta Asturias edo Cantabrian
kanpin batean dagoen mobilhome edo karabana alo-
katuko genuke abuzturako. 675 007 048 (Garbiñe).

- Usurbil eta inguruetan, belardiak behar dira, belarra
jasotzeko. Tel: 607457004. Dani

- Umea kotxean eramateko ziurtasun aulkia (10 kilotik
gorakoa eta etzaten dena) erosiko nuke. Tlf:
658721427

- Kamera digital bat desagertu zitzaigun liburutegian,
martxoaren 11n. Asko eskertuko da bueltatzea. 686
554 145 (Ana).

- Sukaldari bat eskaintzen da famili nahiz lagun arteko
bazkariak antolatzeko eta prestatzeko etxeetan, elkar-
te gastronomikoetan...... 670 410 273.

- Lehenengo jaunartzeko soineko bat daukat salgai.
Interesatuta bazaude: 669645585 / 943365191.

- 11 husky siberiar txuri oparitzeko. 649906678.
- Andatza mendian (Puelako bidean) mendiko txamarra

mutilarena, urdin iluna, galdu dut. 657702038.
- Umea eramateko "mendiko motxila" erosiko nuke.

647973854.
- Hemengo intxaurrak salgai, prezio onean. Telf: 943 67

11 60. Edurne.
- Su-egurra salgai modu onean. 689937338 Jesus Mari.
- Wii kontsolaren softwarea aldatzen da segurtasunaren

kopiak kargatu ahal izateko, DVDaren edo USBaren
bidez txipik instalatzeko beharrik gabe. Garantia ez
da galtzen, dena softwarearen bidez egiten da.
635729637

- Aiako babarruna salgai, prezio onean. 670410273.
- Zaldi bat jartzeko lur sail bat edo ikuilu bat alokatuko

nuke Usurbil edo inguruan: 616260451
- Informatikaria naiz. Ordenagailuen edo informatikari

buruz edozein zerbitzu behar izanez gero. Oskar: 609
468 759   oskarsm@hotmail.com

- Ezkontzetan abesteko talde bokal bat nahi baduzu,
deitu 665745071 (Iñaki).

- Ezkontza zein ekitaldietan abesteko kantari lirikoa.
Maketa bat entzungai daukat. 690784113

Oharrak, zorion agurrak, jaio edo
hildakoen berri emateko azken eguna:    

asteartea, eguerdiko 12:00etan.
E-posta: erredakzioa@noaua.com
* Jaiotzen datuak Usurbilgo Bake

Epaitegian bakarrik hartzen ditugu











Maiatzaren 22tik
aurrera, alkate
berri bat izango

du Usurbilgo herriak.
Eskuartean duzun gehigarri
berezi honetan, hautagai
nagusien hitzak aurkituko
dituzu. Datorren astean,
hautes-programen infor-
mazioa argitaratuko dugu.  

Hautes-mahaiei dagokionez, udal
eta foru hauteskunde hauetan alda-
keta bakarra izango da: hautes-
mahai bakarra ipiniko da
Santuenean.
Kaxkoan, Santuenean, Aginagan,

Kalezarren eta Zubietan jarriko
dira hautes-mahaiak.
Aurreko hauteskundeekin alde-

ratuz, Santuenean topatu dugu
aldaketa bakarra. Orain arte bi
mahai jarri izan dira, baina aurten

mahai bakarra egongo da
Santuenean.

UDAL HAUTESKUNDEAK 2011

Alkatetzarako hautagaiekin solasean
Kaxkoan

Udarregi Ikastola. Gernika ibilbidea, 11
Udarregi Ikastola. Gernika ibilbidea, 11
Udarregi Ikastola. Gernika ibilbidea, 11

Santuenean
Kultur Elkartea. Santuenea auzoa, 12

Aginagan
Herri Eskola. Erriberako kalea, 7 

Kalezar
Haur Eskola. Kalezar
Haur Eskola. Kalezar

Zubieta
Lanbide Eskola. Zubieta auzoa, 9

Letrak

A-I
J-Z
A-Z

A-Z

A-Z

A-K
L-Z

A-Z

Mahaia

A
B
U

A

C

A
B

C

Atala

1
1
4

2

2

3
3

3

Barrutia

1
1
1

1

1

1
1

1

Hautagaiekin solasean

BILDU

NOAUA! Udal gober-
nuaren lana nola ikusi
duzu? Zein da zure
alderdiak egiten duen
balorazioa?
Mertxe Aizpurua.

Legegintzaldiaren balorazioa
egiterakoan garrantzitsuena
etorkizunerako, gerorako utzi
duena da. Ikuspegi horretatik
Udal gobernuak egin duen lana
aurrerakoia eta, ekimen zehatz
batzuetan, aitzindaria ere izan
da Bilduren ustez. Usurbilek,
lau urte hauen ondoren, aurre-
ra edo atzera egin duen ala ez
juzgatu beharko genuke eta
horretan ez dago zalantzarik.
Aitzindaria izateaz aparte,
herriari eman dio hitza, gai
sentsible baten inguruan herri
kontsulta bat plazaratuz.
Emaitza gustatu ala ez gustatu,
inork ezin du ukatu Usurbilen
jokamolde berria ezarri dela.
Toki gutxitan ikus daiteke
horrelakorik; beraz, Usurbil,
alde horretatik, beste maila
batean kokatu da. Herriaren
garapenerako eredu ona
jarraitu dute eta lana ongi egin
dutela uste dut. Ez da ahaztu
behar, gainera, erabaki antide-
mokratiko batean oinarritua
dagoela ANVko gaurko ordez-
kariak oraingo hauteskundee-
tan aurkeztu ezin izana.

N. Eta oposizioko
alderdiena, nola balora-
tuko zenuke?
M. A. Oposizio osoa unita-

te bakar bat bezala ez nuke
hartuko, jarreran eta eginkizu-
netan desberdintasun nabar-
menak egon direlako. Talde
batzuek oposizio lan zintzoa

egin dute, bakoitzaren ikuspe-
gia mantenduz normala den
bezala, baina alderdikerian
erori dena ere egon da; aurka-
riaren filosofian herrigintzak
eskatzen duen filosofian baino
gehiago murgildu dena.
Edozein kasutan, herriari dago-
kio talde bakoitzak egin duen
lana eta jokamoldea balora-
tzea. Datozen hauteskundeak
baldintza demokratikoetan
jokatzea da gure desioa.
Hortik aurrera, herriak hitze-
gin dezala.

N. Beste behin ere,
Alderdien Legeak bal-
dintzatutako hautes-
kundeak izango dira.
Ezker Abertzalea hau-
teskundeetatik kanpo
geratuko balitz, ausen-
tzia horrek ez al luke
udalgintza mailako
kudeaketa baldintzatu-
ko?

M. A. Noski, ez udalgintza
bakarrik, guztia baldintzatuko
luke. Demokrazia guztiontzat
da edo ez da. Galderak dioen
bezala, "beste behin ere" ger-
tatuko litzateke baina gaur
egun bizi dugun egoera ez da
berdina. Bildu jokoz kanpo
geratuko izan balitz, are larria-
goa izango litzateke. Ez litzate-
ke izango 30, 80 edo 120 uda-
letxen kontua; ez. Euskal Herri
osoaren aurkako urratsa gar-
bia izango litzateke eta kon-
frontazioa mantendu nahi
duten estatu espainoleko
botereen apustuaren beste
maila bat suposatuko luke.
Edozela ere, eszenatoki beltz
hori gauzatu izan balitz ere ez
genuen ahaztuko Bildu aber-
tzale eta ezkertiar indar bilke-
ta dela, gatazka politikoa gain-
ditzeko sortu dena eta gure
herria beste parametro bate-
an, beste egoera batean koka-
tzeko indarrak biltzea duela

Mertxe Aizpurua,

Bilduko hautagaia

ALKATETZARA AURKEZTEN DEN LEHEN ALDIA DA MERTXE AIZPURUARENTZAT.



Mertxe Aizpurua

helburu. Konponbidea ekarri-
ko duen prozesuaren partaide
izatea da Bilduk eskaintzen
duena eta bide horretan, bide
itxaropentsu horretan, lanean
jarraituko dugu, Estatu espai-
nolak nahi ala ez.
Konstituzionalak argi berdea
eman zion azken momentuan
baina ilegalizatuak izan bagina
ere gure jarrera ez zen aldatu-
ko. Bilduk olatu bat sortu du,
gero eta indar gehiago hartuko
du olatu horrek eta geldiezina
izango da.

N. Zuen alderdiaren
ustez, zeintzuk dira
Usurbilek dituen pre-
mia nagusiak?
M. A. Usurbildarren etxe-

bizitza premia asetzea eta
errauste plantaren moratoria
lortzea. Gure herriaren geroa,
osasuna eta bizimodua, erabat
baldintzatuko duen proiektua
da errauste plantarena eta

herritar guztiengan, zahar,
gazte eta haurrengan eragina
zuzena du. Etxebizitzei buruz,
berriz, alokairu soziala bultza-
tuko dugu eta babes ofizialeko
etxebizitza proiektuak susta-
tuko, beti ere herriaren haz-
kundean oreka mantenduz eta
zuhurtasunez jokatuz. Krisi
ekonomikoari aurre egitea ere
premiazkoa da, eta horretara-
ko baliogarriak izango diren
neurriak landuko ditugu, insti-
tuzioetatik, Udaletxe eta
Aldundietatik tresna asko era-
bili daitezkeelako herritarren
onurarako.

N.  Alkate aukeratzen
bazaituzte, zein izango
da hartuko duzun lehen
erabakia?
M. A. Lanean hastea eta

Bilduk sustatu nahi duen herri
eredu parte hartzaile eta bizia
praktikan jartzea.
Usurbildarrekin eraikiko dugu

Usurbil eta hitza eta erabakia
herriari emango diogu.
Printzipio honek bultzatuko
gaitu. Noski, lehendabizi uda-
letxeari pultsoa hartu beharko
diogu, burua eginkizun berri
horretan kokatu, informazioa
jaso eta, batez ere, haserako
egunetan presazko erabakirik
ez hartu. Jarduera berrietan
presak ez du laguntzen eraba-
kiak hartzerakoan.
Beraz, lanean hasiko gara.

Eta herritarrei zein oposizio-
ko taldeei herrigintzan parte
hartzeko ateak parez pare ire-
kiko dizkiegu. Talde lanean
sinesten dut, desberdin pen-
tsatzen duenekin ere, eta
Udaletxe batean –udaletxea
osatzen duten indar politiko
guztiak sartuta definizio
horretan– akordioa, errespe-
toa eta elkarlana sustatu
behar direla uste dut.
Herriaren onerako izango
baita beti.

NOAUA! Zergatik aur-
keztu zara hautagai
moduan?
Mertxe Aizpurua.

Arduratik hartutako erabakia
izan da. Euskal Herrian bizi
dugun egoera bereziak guztion
inplikazioa eskatzen du eta
bizitzaren momentu konkretu
batzuetan sentitzen duzun tau-
padari emandako erantzuna
da. Bizi dugun une politikoak
garrantzi handia du, konponbi-
dearen atarian gaude, aldaketa-

ren atarian, eta zoriontzekoa
da Bilduk erakutsi duen gaita-
suna adosteko eta elkarlana
egiteko. Horrek bereizten
gaitu beste alderdietatik. Bildu
ez da alderdi bat, ezta hiru ere;
konponbidearen ardura bere
gain hartu duen motorra da,
eta Bilduren zerrendetan goa-
zenok ez gara sartu interes
pertsonalengatik. Politika,
ezkerretik, herritarren zerbi-
tzurako tresna gisa ulertzen
dugu eta konponbidearen

aldeko urratsak ematea bultza-
tzen gaitu. Ilusioa piztu du
Bilduk eta aurrera egingo duen
Euskal Herria egia bihurtzeko
bidean jarri gaitu. Gainera,
Usurbilen osatu den kandida-
tura borobila da: indarra, ilu-
sioa, gaztetasuna eta eremu
desberdinetako esperientzia
uztartu da bertan; lanean ari-
tzeko behar diren osagarri
guztiak ditu. Horrelako plante-
amendu bati ezetz esaterik ez
dago.

“Arduratik hartutako erabakia izan da”

Hautagaiekin solasean

NOAUA! Udal gober-
nuaren lana nola ikusi
duzu? Zein da zure
alderdiak egiten duen
balorazioa?
Luismari Ormaetxea.

Hasera haseratik oldarkor
aritu ziren gurekiko. Bi legeal-
dien arteko transizioa norma-
lizatu bat egiteko borondatea
adierazi nion alkate berriari
eta prest nengoela berari
laguntzeko zalantzak izan
zitzazkeen gaietan; ez zidan
inoiz deitu. Oso kontrako
jarrera hartu zuen, espediente
batzuk nerekin eman nituela
egotzi zidan eta idatziz karta
bat bidali ere bai bueltatzeko
exijituz. Dena gezurra, handik
gutxira hasi ziren espediente-
ak azaltzen han eta hemen,
batzuk bere despatxuan ber-
tan.
Beste adibide bat: batzorde-

ak antolatzeko unean, apropo-
senak zitzaizkigun egunak
adierazteko eskatu ziguten.
Nere kasuan, adierazi nien
zein batzorde informatiboetan
parte hartu behar nuen eta,
nere lan eginkizunengatik
mugaturik, egun eta ordu jakin
batean ezik aste osoan zehar
posible nuela bertaratzea.
Alkateak erabaki zuen nik
parte hartu behar nituen
batzordeak neri ezinezko
zitzaidan egun eta orduetan
egitea. Horrela hasi zen legeal-
dia.
Ondoren “a dedo” kontrata-

tutako teknikariak sartu ziren
udaletxean, afinidade ideoloji-
koa kontutan izanik eta ez
beren gaitasun teknikoa.

Oposizioan izan garen talde-
oi udal informazio publikoa
jasotzeko jarri dizkiguten
oztopoak etengabekoak izan
dira eta hamaika aldiz salatu
ditugu.
Zenbait langile presiopean

izan dituzte, mobbing garbia
eginaz, estres batean edukiaz,
gaixotzeraino eta bajak eska-
tuaz.
Azken lau urteetan udale-

txea gaztelu itxi bat izan da
usurbildar gehiengoarentzat,
eta bertan, alkate-jauntxo bat
agindu nahian.
Alkatea propagandaren

maixu izan da, dozenaka mila
euro gastatu ditu urtero
gobernuaren geldokeria zuritu
nahian. Batez ere azken hilabe-
teotan, legealdia bukatzen
zela-eta zerbait egin dutela
adierazteko.

Lorpen aldetik zer esan?
Hondakinen bilketa bihurtu
dute beren egiteko ia bakarra.
Atez ateko bilketa sisteman
jarri dute beren gogo guztia.
Olarrondo eta Ugartondoko
etxebizitzak geldirik dituzte.
Hutsak omen zeuden etxebizi-
tzekin ez da ezer egin.
Ingurumenaren aldetik
Sarikolako padura garatzeko
pausorik ez da eman. Egin
diren obra nagusiak Espainiako
gobernuaren dirulaguntza
ezohikoei esker egin dira;
Munalurrako urbanizazioa egin
izan da ni alkate nintzela
proiektua eginda utzi nuelako,
bestela hori ere ez.
Kiroldegiaren zabaltzea
Foru Aldundiko Kirol
D e p a r t a m e n d u a k
–  Hamaikabatek kudeatua –
emaniko dirulaguntza bati

Luismari Ormaetxea,

Hamaikabateko hautagaia
HAMAIKABAT

DUELA BI LEGEGIALDI ALKATE IZAN ZEN LUIS MARI ORMAETXEA.

esker egin ahal izan da.
Potxonea eraberritzen miloi
bat euro inguru xahutu dira.

N. Eta oposizioko
alderdiena, nola balo-
ratuko zenuke?
L. M. O. Aralarri buruz

esan lau urteetan ez dutela
asko ikasi. Gaiak ez dituzte
behar bezala lantzen.
Prozedura administratiboa-
ren ezagutza-eza nabarmena
dute, eta gainera ez diote
garrantzirik ematen. Lotsa-
arazteko moduko erabakiak
hartu dituzte hainbat pleno-
etan, gobernuaren alde
botoa eman eta esplikazioan
aitortu gaia ez zutela ezagu-
tzen edo landu gabe zeuka-
tela. Beste batzuetan zine-
gotzi bakoitzak era ezberdi-
netan botoa emanez. Dena

aktetan jasoa dago, ez dut
ezer asmatzen.
Gobernuaren makulua izan
dira gobernuak gehiengoa
behar zuenean.
EAJ-PNV udaletxean

“egon” da, baina ez da
“izan”. Kriteriorik gabe.
PSOEren presentzia, eto-

rri izan denean, gobernuari
bere babesa emateko izan
da. Gobernuak nahi izan
duen moduan manejatu du.
Gobernuaren bigarren
makulua izan da.

N. Beste behin ere,
Alderdien Legeak bal-
dintzatutako hautes-
kundeak izango dira.
Ezker Abertzalea hau-
teskundeetatik kanpo
geratuko balitz,
ausentzia horrek ez al

luke udalgintza maila-
ko kudeaketa baldin-
tzatuko?
L. M. O. Ezker abertzale-

aren aukerak – Sortu –
legez kanpo jarraitzen du,
eta ondorioz, euskal gizar-
tearen – eta Usurbilgo –
zati baten espresio politikoa
legeztatu gabe dago.
Hauteskundeetan parte har-
tzeko aukerarik gabe jarrai-
tzen du.
Izugarrizko jakinmina dut

Bildu koalizioak – transfuga
ideologiko, neokomunista
erradikal eta independiente
batzuek osatua – alkatetza
lortuko balu zer nolako
jarrera hartuko duen Ezker
Abertzaleak hauekiko. Nik,
eta nere taldeak, jasan geni-
tuen irain eta egoerak jasan-
go ote dituzte?

NOAUA! Zuen
alderdiaren ustez,
zeintzuk dira
Usurbilek dituen pre-
mia   nagusiak?
Luismari Ormaetxea.

Herritarrei egiten diogun
hauteskunde eskaintzak
erantzuten dio guk antze-
maten ditugun premiak. 5
ardatzetan banatzen ditugu:
5. edukiontziaren ezarpena,
hondakin bilketari dagokio-
nez; eskola publikoaren
eskaintza eskaintzea; etxebi-
zitzak guztiontzat, bereziki

babestuak direnak; udal fun-
tzionamenduan gardentasu-
na eta partehartze aukera;
eta, herri-kohesioa.

N. Zergatik aurkeztu
zara hautagai
moduan?
Herritar ugarik horrela

eskatu didatelako.Azken lau
urteetan bizi izan dugun
udal gobernua jasan gaitza
zela-eta, horri buelta emate-
ko, ni nintzela egokiena esa-
ten zidaten. Erronka berezia
bezala hartu dut. Nigan kon-

fiantza jarri duten pertsona
guzti horiek nigandik espero
dutena eman nahi dut.

N. Alkate aukera-
tzen bazaituzte, zein
izango da hartuko
duzun lehen  eraba-
kia?
Egungo alkateari bilera

eskatuko diot tramitean
daude udal gai ezberdinen
berri eman diezadan.
Legealdi-arteko transizio
normalizatu bat egin nahi
dut.

“Herritar ugarik horrela eskatu didateko”

ARALAR

NOAUA! Udal gober-
nuaren lana nola ikusi
duzu? Zein da zure alder-
diak egiten duen balora-
zioa?
Eustakio Arrojeria.

Aurreko legegintzaldian Ezker
Abertzaleko “Batasuna” ildoko-
ei ez zioten aurkezten utzi eta
azkenekoan ANV bezala berriro
sarrera izan zuen eta udal
gobernua bere esku gelditu zen.
Alkatea eta alkateordea libera-
tuta egon dira eta bestalde
nekazaritza eta ingurugiro zine-
gotzia San Marko
Mankomunitaterako liberatu da
eta horrek aukera eman dio
hondakinen atez ateko bilketa
martxan jartzeko.
Udal batzordeetako bilera

asko eguerdirako deitu dira eta
ezin izan dugu normaltasunez
parte hartu. Bestalde, hirigintza
batzordean udal arkitektua ez
da bileretara apenas etorri
beharrezkoak izaten diren argi-
bide teknikoak emateko.
Horrek, jakina, gainerako alder-
dien parte-hartzea eta hauen
ekarpenak baldintzatu egin ditu.
Azpimarratzekoa da udal tek-

nikarien lana, oso txukuna izate-
az gain behar-beharrezkoak izan
dira gai askotan.
Aralarren zenbait ekarpen

kontuan hartu dira eta elkarren
arteko harremana, izan denean,
zintzoa izan dela aitortu behar
dugu.
Jarduerari dagokionez, atera

gabe gelditu diren gaien artean
hauek aipatuko genituzke: ez
dira garatu Ugartondoko eta
Olarrondoko eremuak; ez da
zehaztu Udarregi ikastolaren
espazio faltari nolako irtenbidea

eman, gainera eskola publiko bat
jartzeko eskaera dago tartean;
Zumarte musika eskolak eraikin
berri baten zain jarraitzen du;
legegintzaldi osoan eskatu
dugun Usurbilgo bidegorri-sare-
aren proiektua duela gutxi egin
da eta garatu egin beharko da;
“Usurbilgo turismoaren garape-
na” azterketa egin da, baina
garatzeke dago.
Aurrera egin dutenen artean:

Herriko Planeamenduko Arau
Subsidiarioetan aldaketa batzuk
eskatuak zituen aspalditik Foru
Aldundiak, eta agintaldi honetan
atera dira; Oiardo Kiroldegia
handitu da; Potxoenea eraikina
berritu da, eta orain gelak eta
aretoak prestatu eta beharrezko
baliabideekin hornitu behar
dira; Olarrondo urbanizatu da;
Santuenean frontoi berri bat
eraiki da; alokairuzko etxebizitza
publiko batzuk egin dira;
Usurbilgo Emakumeen eta
Gizonen Berdintasunerako I

Plana onartu da; hondakinen
arloan lan handia egin da; herri-
galdeketaren babesa izan duen
atez ateko bilketa martxan jarri
da; haurrentzat ludoteka eta 12-
16 urte bitartekoentzat gaztele-
kua ireki dira; “Usurbilgo herri
merkataritza eta ostalaritza
indartzeko plangintza” abiarazi
da.

N. Eta oposizioko
alderdiena, nola balora-
tuko zenuke?
E. A. Hamaikabat alderdiak

oposizio gogorra egin du, gure
ustez gehiegitan prozedurako
akats formaletan zentratu dira
eta ez gaiari zegokion mamian.
Atez ateko bilketaren kontrako
jarrera bere ikur bihurtu dute.
Orokorrean, gainerako parti-
duetatik urrundu egin dira.
EAJ-PNVren jarrera eraikitzai-

lea izan da baina zinegotzi baka-
rra izanda gutxi egin daiteke.
PSE-EEko zinegotziak sorpre-

Eustakio Arrojeria,

Aralarreko hautagaia

LAN-TALDE BATEN BABESEAN AURKEZTU DA EUSTAKIO ARROJERIA.



29

udal hauteskundeak 2011
Eustakio Arrojeria

sarako tartea eskaini du eta udal
gobernuko taldeak jakin izan du
komeni zitzaionean bere botoa
erakartzen. Ordainetan ANVk
oso gutxitan kritikatu du PSE-
EEko ordezkari izateagatik.

N. Beste behin ere,
Alderdien Legeak baldin-
tzatutako hauteskunde-
ak izango dira. Ezker
Abertzalea hauteskun-
deetatik kanpo geratuko
balitz, ausentzia horrek
ez al luke udalgintza mai-
lako kudeaketa baldin-
tzatuko?
E. A. Bai, zalantzarik gabe,

Alderdien Legeak baldintzatuta-
ko hauteskundeak izango dira
aurtengoak ere, azken erabakia
edozein dela ere. Baina hori
horrela izanda, goraipatzekoa
eta txalotzekoa da Ezker
Abertzaleko “Batasuna” ildoko-
ek bide politikoetatik soilik jar-

duteko hartu duten erabaki
sendoa, eta eurek nahi bezala
eta nahiko luketen ordezkarie-
kin egoterik ez badute ere,Bildu
koalizioarekin egoteko aukera
izango dutela espero eta desio
dugu. Aurkeztu ahal izatea
urrats garrantzitsua izango baita
Euskal Herriaren normalizazio
politiko eta zibilerako.
Salatzekoa da, bestalde,

Espainiako Gobernuaren jokae-
ra, berriro ere ez baitu egoerak
exijitzen duen mailarik erakutsi,
ez du “Sortu” legeztatu eta
“Bildu” koalizioa legez kanpo
utzi nahi du. Eta salatzekoa da
ere, ETAk behin betiko armak
uzteko erabakia hartu ez izana.
Egoera honek sufrimena area-

gotzea, eta gabezi demokratikoa
eta normalizazio politiko eta
zibil eza jartzen du agerian.

N. Zuen alderdiaren
ustez, zeintzuk dira

Usurbilek dituen premia
nagusiak?
E. A. Zeharka bada ere, lehe-

nengo galderan erantzun ditugu
batzuk, gainerakoak etxeetara
banatuko dugun programan
ikusi ahal izango du herritarrak.

Alkate aukeratzen
bazaituzte, zein izango
da hartuko duzun lehen
erabakia?
E. A. Hori horrela bada,

zerrenda botatuena Aralarrena
izan delako izango da. Hau da,
herritarren nahia hori izan dela-
ko. Beraz, egingo dudan lehena
herritarrei oro har eta Aralarri
botoa eman dietenei, bereziki,
eskerrak ematea eta aurkezten
dugun programa betetzen aha-
leginduko garela agintzea. Baina
hori nahikoa ez denez, eta
parte-hartzea eta gardentasuna
aldarrikatzen dugunez, horretan
ahaleginduko gara.

NOAUA! Zergatik aur-
keztu zara hautagai
moduan?
Eustakio Arrojeria. Nire

ibilbide pertsonalaren ondorioa
da 2011ko hauteskundeetara
Aralarretik zerrenda-buru eta,
ondorioz, alkatetzarako hauta-
gai aurkeztea. Politika instituzio-
nala ere egin behar dela eta
herritarraren zerbitzura lan
egingo duten politikoak beha-
rrezkoak direla defenditu dut
beti. Konbentzimendu horreta-
tik eta helburu horrekin lan egi-

ten duten politikoak ere badire-
la edo egon beharko luketela
sinestuz, politikoei aurpegia
atera diet behin baino gehiago-
tan eta, ondorioz, herri mailako
politikan parte hartzera animatu
dut jendea.Oraingoan niri toka-
tu zait.
Erabakia hartzeko unean ezin-

bestekoa izan da familiaren
jarrera, ez banau horretara ani-
matu ere –arrazoiak begi-bista-
koak dira–, babes osoa eman
baitit; eskerrik asko bihotz-biho-
tzez. Bestalde, kontuan hartu

dut egungo egoera politikoa,
Usurbilgo Aralar taldeak herrian
egin duen ibilbidea eta lana, eta
zerrenda-buru aurkezteko hain-
bat herritarrek eta Usurbilgo
Aralarrek egin didaten eskaera.
Jakin badakit, bestalde,
Usurbilgo Aralar lantaldearen
eta hainbat herritarren babesa,
indarra eta sostengua izango
dudala ibilbide honetan. Baina
garrantzitsuena ez da zerrenda-
burua, aurkezten dugun zerren-
da eta atzean dugun lantaldea
baizik. Eskerrik asko guztioi.

“Ezinbestekoa izan da familiaren jarrera”

NOAUA! Udal gober-
nuaren lana nola ikusi
duzu? Zein da zure
alderdiak egiten duen
balorazioa?
Andoni Atxega. Esan

daiteke udal gobernu honek
Aralarreko taldearekin gober-
natu duela erabat. Alde horre-
tatik Ezker abertzaleak erraza
izan du lau urteetako jestioa
aurrera eramaten gehiengo
osoa bermatuta  izan duelako
oztopo handirik gabe.
Iruditzen zaigu azkeneko lau

urte hauek ez direla emanko-
rrak izan, udal kudeaketaren
lehentasuna zabor bilketari
eman zaiolako eta gure ustez
garrantzia duten beste gai
batzuk  arreta gabe gelditu
direlako: krisialdi ekonomikoa-
ren aurrean  neurriak hartzea,
hirigintza arloan emaitzak ez
ditugu ikusi (babes ofizialeko
etxebizitzak ez dira aurrera
atera adibidez), ikastolaren gaia
konpondu gabe gelditu da…
Orokorrean politika egiteko

beste era bat aldarrikatu nahi
dugu, beste alderdi politikoei
informazio gehiago emanez, eta
beste erakundeekin harreman
emankorrak areagotuz.
Baita ere onartu beharrean

gaude udaleko  alderdi politiko-
en artean krispazioa desagertu
dela eta harreman normaliza-
tua lortu dugula. Etorkizunean
ildo honetatik jarraitzea nahiko
genuke. Bakearen eta demo-
kraziaren oinarria ideia eta
pentsamendu diferenteak
errespetatzetik hasten da.

N. Eta oposizioko
alderdiena, nola balora-
tuko zenuke?
A. A. Aurreko erantzuna

kontuan izan da oposizioak ez
du aukera gehiegirik izan bere
proposamenak aurrera atera-
tzeko, Ezker Abertzaleak eta
Aralarrek biak batera gehiengo
osoa izan dutelako. Era guztie-
tara ahalegindu gara gure pro-
posamenak eta iradokizunak
mahai gainean jartzen eta isla-
datzen.
Kritikagarria iruditzen zaigu

oposizioarekiko udal gobernu
honek azaldu duen jarrera.
Gure ustez aberasgarriagoa
izan zitekeen EAJ-PNVk eta
oposizioko beste alderdi politi-
koek zenbait momentutan egin
ditugun ekarpenak kontuan
izan balira.
Guk egin dugun oposizioa

arduratsua izan da, benetan
merezi duten  proiektuen alde
egin dugu: Santueneko eta
Munalurrako urbanizazioak,
Kiroldegiko eraikuntza handi-
tuz eta Kalezarreko zahar egoi-
tza berriaren alde eginez.
Atez ateko zerbitzuaren gaia-

rekin esan beharrean gaude
Eusko Alkartasunak eskatu
zuela  herrian kontsulta bat egi-
tea zabor bilketaren sistemaren
inguruan.Ondoren alderdi poli-
tiko guztiak onartu zuten kon-
tsulta hau egitea eta bere emai-
tza onartzea. Beraz, politikoak
bagara onartu beharra daukagu
herriak erabaki duena kontsulta
horretan, ez genuke sinesgarri-
tasunik izango horrela ez balitz.
Denborak esango du mar-

txan jarri den zerbitzua jasan-
garria den ala ez, aldatu behar
den edo ez  erabakitzeko.

Andoni Atxega,

EAJ-PNVko hautagaia

DUELA BI LEGEGIALDI ZINEGOTZIA IZAN ZEN ANDONI ATXEGA.



31

udal hauteskundeak 2011
Andoni Atxega

N. Beste behin ere,
Alderdien Legeak baldin-
tzatutako hauteskundeak
izango dira. Ezker
Abertzalea hauteskunde-
etatik kanpo geratuko
balitz, ausentzia horrek
ez al luke udalgintza mai-
lako kudeaketa baldintza-
tuko? 
A. A. Gaurko egunkariek

Bilduk aurkeztu ahal izango duela
diote. Berria ezin hobea da.
Gutako bakoitzak nahi dugun
alderdi politikoari bozkatzeko
libre izango gara, beraz alde
horretatik aurrera pausoa da.
Baina ez dugu ahaztu behar

azken momenturarte, ilegaliza-
zioarekin, PSOEk eta PPk errea-
litate elektorala aldatzen saiatu
direla, euskal politika kontrola-
tzen segitzeko. Beraien kome-
nientzia politikora eta Estatuaren
interes eta arrazoira makurtuta-
ko demokrazia bat eskaintzen
digute.
Bilduren zerrenda guztiak

inpugnatzeko erabakiak berretsi

egiten du Zapateroren
Gobernuak ilegalizazioaren alde-
ko apustua egin duela, inolako
ñabardurarik gabe; eta, Herri
honetan, ilegalizazioaren alde egi-
teak ezegonkortasunaren alde
egitea dakar, normaltasun politi-
ko eta soziala lortzeko behar
diren aurrerapenak lortzeko
aukerak galarazten.
PSOEk eta PPk, Herri honen

normaltasun-eszenatokia lortze-
ko aukeraren aurretik jarri dute-
la Estatuaren estrategia.
Oraingoan, Alderdi Sozialistaren
interes elektoralak eraman dute,
Alderdi Popularraren ilegaliza-
tzeko grina horrekin bat egitera,
erabaki horrek izan ditzakeen
ondorioak ezertarako kontuan
hartu gabe. Eta jakinaren gainean
egin du, hau da, bai Bilduk, bai
Sortuk, eska dakiekeen legezko
betebehar guztiak betetzen
dituztela jadanik.

Herri honetan normaltasun
politikoko eszenatokia zabaltze-
ko garaiari bide eman behar
diogu.

Agerian geratzen da, berriro
ere, orain bi urte baino gehiago,
Alderdi Sozialistak eta Alderdi
Popularrak hasi zuten bidea, ez
datorrela bat Herri honetako
gehiengo sozial eta politikoak
eskatzen dituen egonkortasun
eta normaltasunarekin- beti, bi
alderdi horiek Madrilen egindako
diseinuak inposatzen baitira; eus-
kaldunon interesak kontuan har-
tzen ez dituzten diseinuak. Eta bi
alderdi horiek Euskadin dituzten
“sukursalak” txintik egin gabe
onartzen dituzte erabaki horiek,
“ez dute eragozpenik errealitate
elektorala aldatzeko – Herri
honetako gehiengo sozial eta
politikoa kontuan hartu gabe –
euskal politika kontrolatzen segi-
tzeko ahalegina izanik helburu
bakarra.
Alderdi Sozialistak eta Alderdi

Popularrak beraien komenientzia
politikora eta Estatuaren interes
eta arrazoietara makurtutako
demokrazia eskaintzen digute;
eta hori – izkina guztietatik begi-
ratuta – eskandalu politikoa da.

NOAUA! Zuen alder-
diaren ustez, zeintzuk
dira Usurbilek dituen
premia nagusiak? 
Andoni Atxega.

Dudarik gabe lehenengo eta
oinarrizkoa bakea eta normali-
zazio politikoa behar ditugu
funtzionamendu normala iza-
teko.
Krisialdi honetan Udal kude-

aketa zorrotza behar dugu.

N. Zergatik aurkeztu
zara hautagai moduan? 
A. A. Eusko Alderdi

Jeltzaleko alderdikidea naiz
aspaldidanik, eta nire alderdia
eta herriarentzat  ardura eta

konpromisoarekin lanean jar-
dutea ez da berria niretzat.
Orain udal zerrendetan
zerrendaburu gisa aurkezteak
konpromisoa guztiz handitu
egiten du.
Zerrenda batean alkatetza-

rako hautagai bezala  aurkez-
tea, ez da erabaki erraza izan.
Erantzukizun handiko lana da.
Gainera kontuan izan behar da
lantegiko lan orduaz kanpo
izaten dela lan honen jarduera,
beraz dedikazio handia eska-
tzen du.
Aurrerapausoa emateko,

garrantzitsua izan da familia-
ren eta aurkezten garen talde-
aren babesa. Argi daukat ez

naizela ni bakarrik aurkezten
baizik eta ilusioz eta kapazita-
tez beterik dagoen talde bat
aurkezten garela. Talde oreka-
tua da, tartean nire moduan
zinegotzi izandako batzuk
daude eta  baita lehen aldiz
lanerako prest agertu diren
beste batzuk ere.

N. Alkate aukeratzen
bazaituzte, zein izango
da hartuko duzun lehen
erabakia?
A. A. Adostasun zabalak

lortzen saiatu, eta erakundeen
arteko elkarlana bultzatu.
Nire ustez herriari onura
ekartzeko ezinbestekoa da.

“Ez da erabaki erraza izan”

Hautagaiekin solasean

PSE-EE

NOAUA! Udal
gobernuaren lana nola
ikusi duzu? Zein da
zure alderdiak egiten
duen balorazioa?
Ricardo Crespo.

Gutxiegi, txarra ez esateaga-
tik. Ez zeuden tokian arazo-
ak sortzeko abileziagatik
izango da oroitua udal
gobernu talde hau. Atez
ateko hondakinen bilketaren
kasuan, berau ezartzeko
enpeinuarengatik, bizilagu-
nak bananduz eta gastu
extrak sortuz.
Zorroztasun falta karga-

deskargako aparkalekuak
ezartzeko garaian, kopuruan
asko direla uste dut, gainera
erdiguneko bizilagunei apar-
kalekuak falta zaizkie, herri-
ko populazio gune nagusia
bertan dago, ez dugu herrian
karga-trafiko hain handia
errotazio bidezko aparkale-
kua ezartzeko.
Legealdiaren amaieran

sustatu dira babes ofizialeko
etxebizitzak, azken asteetan
ia, eta zonaldeko lur mugi-
menduak hasi gabe daude-
nean oraindik, nahiz eta
pozten naizen hasi direlako
eta etxebizitza tokatu zaie-
nei zorionak eman nahi diz-
kiet. Baina etxebizitza gutxi
dira eta berandu iritsi dira.
Hauek adibide batzuk baino
ez dira.

N. Eta oposizioko
alderdiena, nola balo-
ratuko zenuke?
R. C. Nik pertsonalki

aurreko korporazioan ez
egotearen abantaila daukat,
beraz, kanpotik ikusteko
aukera izan dut, beste herri-
tar bat bezala. Nahiz eta
nire alderdia udaletxean
ordezkatuta egon, ziurtatu
dezaket beharrezko ekime-
nak aurkeztu eta herriko
gobernagarritasuna errazten
lagundu duela. Baina kritiko
izatearren, uste dut ez dio-
tela aurre egin udal gober-
nuari, behar den indar nahi-
koarekin. Azken batean,

oposizioa dira.

N. Beste behin ere,
Alderdien Legeak bal-
dintzatutako hautes-
kundeak izango dira.
Ezker Abertzalea hau-
teskundeetatik kanpo
geratuko balitz,
ausentzia horrek ez al
luke udalgintza maila-
ko kudeaketa baldin-
tzatuko? 
R. C. Jaio zen helburuare-

kiko erabilgarri izan da
Alderdien Legea. Eta orain-
txe bertan indarrean jarrai-
tzen du. Erasotzen dutenen
aurrean defenditzeko beha-

Ricardo Crespo,

PSE-EEko hautagaia

RICARDO CRESPO 26 URTEKO USURBILDARRA DA.

rra du demokraziak, denok
demokrazian bizi ahal gaite-
zen. Hortik aurrera, gogorara-
zi nahi dut nire alderdiak
errespetatu eta onartu egiten
duela Auzitegi
Konstituzionalaren erabakia,
halakoetan behar den bezala.
Eta logikoa iruditzen zaigu
legezko aginduak betetzen
dituen alderdi edo koalizio
batek, gainontzeko alderdieta-
koak betetzen ditugunak, hau-

teskundeetara aurkeztu ahal
izatea, horrek argi eta garbi
uzten duelako gure
Zuzenbide Estatuak funtzio-
natzen duela. Baina alderdi
politikook demokraziaren ins-
trumentu garen aldetik siste-
ma demokratikoa defendatu
beharra daukagu. Espero dut
aurkezten garenen artean,
gure askatasuna baldintzatua
dugunontzat hauek azken
hauteskundeak izatea.

Zuen alderdiaren
ustez, zeintzuk dira
Usurbilek dituen pre-
mia nagusiak? 
R. C. 5. edukiontziarekin

atez atekoa aldatzea.
Babestutako etxebizitzak bul-
tzatzea. Formazioa sustatzea
eta gure langabetuen birzikla-
tze laborala. Eta herritarren
partehartzea. Hauek denak,
oinarrizko puntuak datozen
lau urteotan.

N. Zergatik aurkez-
tu zara hautagai
moduan? 
R. C. Gainontzeko bizi-

lagunek bezala, nire ideie-
kin nire herriaren garape-
nean lagundu nahi dudala-
ko. Eta herri politikaren
fruituak ikus ahal izatea
erronka delako batez ere.
Zerbaitengatik udaletxea
da herritarrengandik ger-
tuen dagoen instituzioa.

N. Alkate aukera-
tzen bazaituzte, zein
izango da hartuko
duzun lehen eraba-
kia?
R. C. Dudarik gabe,

atez atekoa 5 edukion-
tzien sistemarengatik alda-
tzeak suposatuko duen
kostua aztertzea, ahalik
eta txikiena izan dadin
udal aurrekontuetan.
2011rako udal aurrekon-

tua indarrean dagoenez,
ezin dugu udaleko dirua
hipotekatu  urte osorako,
2012an aurrekontu
berriak izango ditugulako.
Non 5 edukiontzien siste-
marako aldaketa aztertu
daitekeen, kostua beti ere
txikiagoa bada. Udal
gobernu bat ez dago arazo
artifizialak sortzeko, bere
eskumenen arabera kon-
ponbideak emateko baizik.

“Nire herriaren garapenean lagundu nahi dut”

Udal hauteskundee-
tarako astebete
falta da.

Honakoan, alkatetzarako
hautagai nagusien elkarriz-
ketak jaso ditugu.
Hautagaien soslaia irudika-
tu ondoren, alderdi politiko-
en egitasmoak ezagutuko
ditugu datorren alean. 

Datorren asteko NOAUA!rekin
batera, beraz, alderdien programen
ildo nagusiak ezagutuko dituzue.

Horretaz aparte, hauteskunde
kanpaina ere martxan da. Gure
webgunean, noaua.com helbidean,
orduz orduko jarraipena egingo
diegu udal hauteskundeei. Beraz,
egunez eguneko kontuak ere sarean
ikus ahal izango dituzue.

Jarraipen berezia 
hauteskunde egunari

Eta nola ez, hauteskunde egunari
berari jarraipen berezia egingo diogu
noaua.com web orrian eta baita sare

sozialetan ere (Facebook eta
Twitterren ere aurkituko gaituzue).

Datorren asteko NOAUA!n,

alderdien programa elektoralak

WWW.NOAUA.COM






